
OLIY TA’LIM SIFATINI OSHIRISH 
MASALALARI KO‘RIB CHIQILDI

OLIY DARAJADAGI 
KELISHUVLARNING 

AMALGA OSHIRILISHI 
MUHOKAMA QILINDI

Xalqaro e’tirof

Ikki daryodan Orol dengiziga suv oqimi kamayib 
ketayotganini aytish, bu haqida ommaviy axborot 
vositalarida bong urish boshlanganida koʻpchilik 
buning oqibati tiklab boʻlmas fojia boʻlishini 
tasavvur ham qilmagan. Ayrimlar buni shunchaki 
navbatdagi, hal qilsa boʻladigan muammo deb 
oʻylagan. Qolaversa, paxta siyosatiga bogʻliq 
chigal tuzum davri edi. Paxta monokulturasiga 
chek qoʻyilganda esa fojia yuz berib boʻlgandi. 
Oʻshanda ketib boʻlgan poyezd ortidan chipta 
koʻtarib baqirayotgan yoʻlovchi holatiga 
tushgandik...

Mavzuni uzoqdan — tarixni eslashdan boshlashimiz bejiz 
emas. Chunki muammoning ildizi asosiy sababchi — inson 
omiliga borib taqalayotir. Qolaversa, ekologiya, tabiat bilan 
bogʻliq masalalar dunyoni, jumladan, yurtimiz hududi va 
xalqimiz hayotini ham qamrab olgan. Bu inson salomatligini 
asrash, hosildorlikni taʼminlash hamda oziq-ovqat taqchilligini 
keltirib chiqarayotgan choʻllanish va qurgʻoqchilikka qarshi 
kurash haqida. Qolaversa, suv tanqisligini bartaraf etish, yerning 
meliorativ holatini yaxshilash, “Yashil makon” loyihasi kabi 
mavzular ham bogʻlanib ketgan.

BMT tomonidan Jahon choʻllanish va qurgʻoqchilikka qarshi 
kurash kuni sifatida alohida sana belgilangani ham masalaning 
qanchalar global va bong uradigan darajada dolzarb ekanini 
anglatadi.

Shundan buyon oradan bir necha kun oʻtganiga 
qaramay, tashrif shukuhi, fayzu tarovati hanuz 
dillardan dillarga, tillardan tillarga koʻchib  yuribdi. 

— Oʻzbekiston ijtimoiy adolatga so-
diqligini yana bir bor namoyish qildi. 

Xalqaro mehnat tashkiloti bosh direktori 

Jilber Ungboning mamlakatingizga tashrifi 
bunga misoldir.

Tashrif davomida Oʻzbekiston Pre-
zidenti Shavkat Mirziyoyev bilan sama-
rali va konstruktiv uchrashuv oʻtkazildi. 
XMT bosh direktori Oʻzbekistonning 
mehnatkashlar huquqlarini taʼminlash, 
ish oʻrinlari yaratish va xalqaro konvensi-
yalarni implementatsiya qilish borasidagi 

yutuqlariga yuqori baho berdi.

Bosh kotib Jilber Ungbo Toshkentda 

boʻlib oʻtgan “Bandlik va ijtimoiy himo-
yani uygʻunlashtirish orqali Oʻzbekistonda 
ijtimoiy adolat tamoyillarini mustahkam-
lash” mavzusidagi xalqaro konferensiyada 

ham ishtirok etdi. Ushbu nufuzli anjumanda 

BMT, xalqaro tashkilotlar va fuqarolik jami-
yatining yuqori martabali vakillari qatnashdi.

Oʻzbekistonning saʼy-harakatlari XMT 
bilan samarali hamkorlik namunasi va 

mamlakatda ijtimoiy adolatni taʼminlash 
boʻyicha model vazifasini oʻtaydi.

“Dunyo” AA

Jeneva 

Shu kunlarda oliy taʼlim muas-
sasalariga qabul imtihonlari boʻlib 
oʻtmoqda. Bu yil unda 805 ming 
nafar abituriyent ishtirok etmoqda.

Mutasaddilar 2024/2025-oʻquv 
yili uchun oliy taʼlim muassasala-
riga kadrlar tayyorlash davlat bu-
yurtmasi rejasi boʻyicha axborot 
berdi. Qayd etilganidek, bu yil 

bakalavriatda ham, magistratu-
rada ham muhandislik, qurilish, 

tabiiy fanlar, matematika, axborot 

texnologiyalari yoʻnalishlariga 
kvotalar soni oshirilmoqda. 

Toʻlov-kontrakt asosida qabul 
davlat va nodavlat muassasalarga 

bir xil shartlar asosida, oliygoh-
ning ilmiy salohiyati va moddiy-
texnik bazasiga rioya etilgan hol-
da amalga oshiriladi.

Davlatimiz rahbari oliy taʼlim 
muassasalariga umumiy davlat bu-
yurtmasini tasdiqlash, bunda mam-
lakatimiz rivoji va mehnat bozori 

talablariga eʼtibor qaratish boʻyicha 
koʻrsatmalar berdi. 

Yurtimizda muhandis kadrlarga 

talab yuqori. 20-iyun kuni boʻlib 
oʻtgan videoselektor yigʻilishida bu 
sohadagi oliy taʼlim muassasalari 
faoliyatini  takomillashtirish vazifasi 

qoʻyilgan edi.

Masalan, hozir Surxondaryoda 

Termiz muhandislik-texnologi-
ya ins tituti hamda Termiz agro-
texnologiyalar va innovatsion 

rivojlanish instituti faoliyat yurit-
moqda. Ularni yiriklashtirish orqali 

Termiz davlat muhandislik va agro-
texnologiyalar universitetini tashkil 

etish rejalashtirilmoqda.

Bu samarali boshqaruv tizimini 

joriy etish, takrorlanuvchi fakultet 

va kafedralarni qisqartirish, ayrim 

shtat birliklarini maqbullashtirish 

imkonini beradi.

Yangi universitetda ilgʻor mu-
handislik maktabi tashkil etiladi. 

Unga bilimi yuqori talabalar tan-
lov asosida olinib, amaliyotga 

yoʻnaltirilgan maxsus taʼlim 
dasturlari asosida oʻqitiladi. Bu 
maktabning yoʻnalishlariga mos 
sanoat hamkorlari belgilanib, 

zamonaviy laboratoriyalar tash-
kil etiladi. Ularning takliflari 

asosida ilmiy-tadqiqot va tajri-
ba-konstruktorlik ishlari yoʻlga 
qoʻyiladi.

Universitetning boshqaruv va 

oʻqituvchilik lavozimlariga xori-
jiy tajribaga ega, ilmiy va amaliy 

malakasi yuqori mutaxassislarni 

jalb etish, ularning ish samarasini 

xalqaro standartlar asosida baholash 

vazifalari qoʻyildi.
Davlatimiz rahbari tarmoq, 

kor xona va oliy taʼlim muassasasi 
uzviyligini mustahkamlash, oʻz 
sohasida ilgʻor, raqobatdosh mu-
taxassislar tayyorlash zarurligini 

taʼkidladi.
Oʻzbekiston Prezidenti-

ning 2023-yil sentabr oyida 
AQSHga tashrifi chogʻida taʼlim 
sohasi boʻyicha ham kelishuv-
larga erishilgan edi. Shunga mu-
vofiq, Toshkent shahrida Amerika 
texnologiyalar universiteti ochili-
shi kutilmoqda.

Uning faoliyati 2024/2025-oʻquv 
yilidan boshlanadi. Universitet-
da muhandislik, arxitektura va 

dizayn, axborot texnologiyalari, 

sogʻliqni saqlash, iqtisodiyot va 
moliya, xalqaro munosabatlar so-
halari  uchun kadrlar tayyorlanadi. 

Bitiruvchilarga Arizona davlat uni-
versiteti yoki AQSHda tan olinadi-
gan hamkor xorijiy universitetning 

diplomi beriladi.

Bu boradagi tashkiliy chora-tad-
birlar va kelgusi maqsadlar belgilab 

olindi.

OʻzA

Ikki mamlakat oʻrtasidagi koʻp 
qirrali hamkorlikni yanada rivojlan-
tirishning dolzarb masalalari, shu 

jumladan, Malayziya Bosh vazirining 

joriy yil may oyida Oʻzbekistonga 
tashrifi chogʻida erishilgan kelishuv-
larning bajarilishi koʻrib chiqildi.

Parlamentlararo, hukumatlararo, 
ishbilarmonlik aloqalari sezilarli 

faollashgani mamnuniyat bilan 

qayd etildi. 29-may kuni Putrajaya 
shahrida Savdo-iqtisodiy hamkor-
lik boʻyicha hukumatlararo komis-
siyaning birinchi yigʻilishi samarali 
oʻtkazildi. Oʻzbekiston — Malayzi-
ya ishbilarmonlar kengashi tuzildi.

Sanoat, “yashil” energe-
tika, neft-kimyo, elektrotexnika 
va boshqa tarmoqlarda yetakchi 

kompaniyalarning kooperatsiya 

loyihalarini ilgari surishga alohida 

eʼtibor qaratildi.
Gumanitar almashinuv va ziyorat 

turizmi boʻyicha qoʻshma dasturlar-
ni amalga oshirish chora-tadbirlari 
muhokama qilindi.

Xalqaro va mintaqaviy aha-
miyatga molik dolzarb masalalar, 

shuningdek, boʻlajak oliy darajadagi 
tadbirlar rejasi koʻrib chiqildi.

OʻzA

Prezident Shavkat Mirziyoyev 15-iyul kuni davlat 
oliy taʼlim muassasalariga qabul jarayonlari, oliy taʼlim 

tizimida sifatni oshirish va xalqaro oʻquv dasturlarini tatbiq etishga 
oid hisobot bilan tanishdi.

Oʻzbekiston Respublikasi Prezidenti 
Shavkat Mirziyoyev 15-iyul kuni Malayziya Bosh vaziri 

Anvar Ibrohim bilan telefon orqali muloqot qildi.

O‘ZBEKISTON 
IJTIMOIY ADOLATGA 

SODIQLIGINI KO‘RSATDI
Shveysariyaning “Diva International” jurnali bosh muharriri Marit 

Voss “Dunyo” AA uchun bergan intervyusida Xalqaro mehnat 
tashkiloti (XMT) bosh direktori Jilber Ungboning Oʻzbekistonga 

tashrifi haqida bunday fikr bildirdi:

HAYOTNING HAR LAHZASI GO‘ZAL

Prezident tashrifidan so‘ng

Shu yil 11-12-iyul kunlari Prezidentimiz Fargʻona viloyatiga tashrifi doirasida Bagʻdod tumanidagi 
“Yuksalish” mahalla fuqarolar yigʻinida ham boʻldi. Hudud odamlarining hayot tarzi, turmushidagi oʻzgarishlar bilan tanishuv, 

tabiiyki, koʻhna qishloqqa yangi hayot nafasini olib keldi, aholining kayfiyatini, ruhiyatini koʻtardi.

Dolzarb mavzu

POYEZD ORTIDAN BAQIRAYOTGAN 

CHIPTALI YO‘LOVCHI
CHO‘LLANISH — EKOLOGIK FOJIA

Qishloqning mehnatkash, samimiy, mehmondoʻst 
odamlari bilan hamsuhbat boʻlish, tanishish 
istagidagilarning qadami uzilgani yoʻq. Bu bejiz 
emas, albatta.

Bu yerda oʻrganish, oʻrnak olishga arzigulik 
ishlar bisyor. Oddiy uy bekalaridan biri — Gulnora 
Usmonova saʼy-harakati bilan ochilgan “Gulnora 
Matqulobod bodomlari” ishlab chiqarish korxonasi 
qisqa muddatda nom taratib ulgurdi. Bunga sabab 
shuki, korxona nafaqat hududdagi, balki yaqin 
atrofdagi “Matqulobod”, “Chek Xitoy”, “Chek 
saroy”, “Bordon”, “Chektuvodoq”, “Qirqvolida” 
kabi mahalla fuqarolar yigʻinlaridagi mingdan ortiq 
xotin-qizni ish bilan taʼminladi.

— Kamtarona mehnatimiz va izlanishlarimizni 
qadrlab, shuncha yoʻl bosib kelgan yaxshi 
insonlardan cheksiz minnatdormiz, — deydi korxona 
rahbari Gulnora Usmonova. — Bunday eʼtibordan 
koʻnglimiz togʻdek koʻtarildi. Davlatimiz rahbari 
biz bilan oʻta samimiy, qadrdonlardek suhbatlashib, 
hayot tarzimiz, faoliyatimiz haqida oʻzimizdan 
eshitish niyatida ekanini aytdi. Gaplarimizni 
eʼtibor bilan tinglab, koʻp maslahat va oʻrinli 
takliflar berdi. Baʼzan oʻylab qolaman: yurtimizda 
tadbirkorlik, ishbilarmonlikni qoʻllab-quvvatlash 
boʻlmaganida daladan boshqa joyni koʻrmay oʻtib 
ketardik. Mana, hozir halol mehnat ortidan roʻzgʻor 
tebratyapmiz, koʻpning koriga yarab kelyapmiz. 
Farzandlarimizni oʻqitib, toʻylar qildik. Kuni kecha 
kelin tushirdik, katta kelinim farzandli boʻldi. 
Yurtimiz, mahallamiz, uyimiz tinch, dasturxonimiz 
toʻkin. Bunday kunlar uchun shukrona keltiramiz. 
Yurt taraqqiyoti, el farovonligiga baholi qudrat hissa 
qoʻshayotganimizdan mamnunmiz. Dastlab ishimizni 
6 kilo bodomni qayta ishlashdan boshlaganmiz. 

 OʻZBEKISTON SANOATI VA 
EKSPORTI RIVOJI POYDEVORI

ILG‘OR MUHANDISLIK 
MAKTABLARI 

AZALIY QARDOSHLIK RUHIDAN 

KUCH OLAYOTGAN HAMKORLIK
TURKIY DAVLATLAR BIRDAMLIGINI 

MUSTAHKAMLAYAPTI

Munosabat

Davomi 3-betda

Davomi 4-betda

Davomi 2-betda

Oʻzbekiston chuqur oʻylangan, har tomonlama muvozanatli, 
ochiq va pragmatik, avvalo, xalqimiz uchun manfaatli 
tashqi siyosat yuritayotgani hamda xalqaro va mintaqaviy 
tashkilotlarda faol ishtirok etayotgani nufuzli tashkilotlar, 
xorijiy ekspertlar, mutaxassislar, davlat va jamoat arboblari 
tomonidan eʼtirof etilmoqda.

Darhaqiqat, mamlakatimiz 

bugungi kunda turli xalqaro va 

mintaqaviy tashkilotlarga aʼzo, 
ularning orasida Turkiy davlatlar 

tashkiloti aʼzolarining madaniyati, 
tili, anʼanalari, tarixi, qadriyatlari 
mushtarak ekani bilan alohida ahami-
yat kasb etadi. Tili oʻxshash va dini 
bir, tarixiy va madaniy rishtalar aso-
sida shakllangan bu tuzilma mintaqa-

viy koʻp qirrali hamkorlikning sama-
rali siyosiy-diplomatik platformasiga 
aylanib, xalqaro maydondagi oʻrni yil 
sayin ortib bormoqda.

Tashkilotning asosiy maqsadi qar-
dosh mamlakatlar oʻrtasidagi alo-
qalarni mustahkamlash, savdo-iqti-
sodiyot, transport, energetika, turizm 

va madaniy-gumanitar sohalardagi 
hamkorlikni rivojlantirish, tinchlik va 

xavfsizlikni mustahkamlash boʻyicha 
saʼy-harakatlarni muvofiqlashtirish 
hisoblanadi.

Turkiy davlatlar tashkiloti aʼzolarining tovar ayirboshlash hajmi 
30 milliard dollarga yaqinlashayotgani quvonarlidir. Oʻtgan yil yakunlariga koʻra, 

mamlakatimiz bilan umumiy oʻzaro tovar aylanma hajmi 27 foiz oshgani iqtisodiyotimizda 
ijobiy natijalarini koʻrsatmoqda.

Munosabat

Taraqqiyot mezonlari

Inson qadri uchun

Boshlanishi 1-betda

Parrandachilik daromadli boʻlish bilan 
birga, ancha nozik ish. Hozir bu tarmoq agrar 
sektordagi asosiy yoʻnalishlardan biriga 
aylanib ulgurdi. Imkoniyat, harakat va natija 
uygʻunligida sohada oʻziga xos tajriba maktablari 
ham shakllanmoqda. Bu esa aholining tuxum 
va parranda goʻshtiga ehtiyojini taʼminlab, 
bozordagi narx barqarorligiga xizmat qilyapti.

Yaqinda Surxondaryo viloyati Oltinsoy 
tumanidagi Bibizaynab mahallasida loyiha 
qiymati 15 milliard soʻm boʻlgan yangi 
parrandachilik korxonasi ish boshladi. Yillik 
mahsulot ishlab chiqarish quvvati 30 ming 

Keyingi yetti yilda yurtimizda nogironligi 
boʻlgan shaxslarni davlat tomonidan qoʻllab-
quvvatlash, ularning manzilli ijtimoiy 
muhofazasini kuchaytirish, uy-joy, maishiy 
va boshqa yashash sharoitlarini yaxshilash 
boʻyicha salmoqli ishlar amalga oshirildi 
hamda bu boradagi ishlar izchil davom 
etmoqda. 

Oʻzbekiston Nogironligi boʻlgan shaxslar 
huquqlari toʻgʻrisidagi konvensiyaga 
2021-yilda qoʻshilgan. Bunday shaxslarni 
ishga olgan korxona va tashkilotlar 
uchun bir qator imtiyozlar berilgan. 
Nogironligi boʻlgan shaxslarning xavfsiz va 
toʻsiqlarsiz harakatlanishi uchun sharoitlar 
kengaytirilmoqda. Shu bois, endilikda bino 
va inshootlarni qurish loyihaci nogironligi 
boʻlganlar uchun qulay muhit yaratilganligi 
boʻyicha ham majburiy ekspertizadan 
oʻtkaziladi. Jamoat transporti, bekatlar va 
chorrahalarda ular uchun toʻsiqsiz muhit 
yaratish choralari koʻrilmoqda. 

Davlatimiz rahbari joriy yil 10-iyul kuni 
ijtimoiy himoya sohasidagi qoʻshimcha 
chora-tadbirlar taqdimoti bilan tanishar ekan, 
nogironlikni belgilashda raqamlashgan tizimga 
oʻtish taklif etildi.

Unga koʻra, bu dastlab Toshkent shahri va 
Navoiy viloyatida, 2025-yil 1-sentabrga qadar 
barcha hududlarda bosqichma-bosqich joriy 
etiladi. Ekspert komissiyalariga tibbiy hujjatlar 
 oilaviy shifokorlar tomonidan elektron 
yuboriladi. Baholash Jahon sogʻliqni saqlash 
tashkilotining moslashtirilgan mezonlari 

Turkiy davlatlar tashkiloti 2009-yilda 
tashkil etilgan, unga Ozarbayjon, Qozogʻiston, 
Qirgʻiziston, Turkiya va Oʻzbekiston aʼzo. 
Vengriya va Turkmaniston, Iqtisodiy hamkorlik 
tashkiloti kuzatuvchi maqomiga ega.

Oʻzbekiston mazkur tashkilotga 2019-yil 
15-oktyabr kuni Ozarbayjon poytaxti Boku 
shahrida boʻlib oʻtgan sammitda aʼzo boʻlgan. 

Turkiy davlatlarda yashovchi aholi soni 160 
milliondan oshadi, tashkilotga aʼzo davlatlarning 
hududi esa qariyb 4 million kvadrat kilometrni 
tashkil etadi. Bu esa tashkilotning salohiyat va 
imkoniyatlari yuqori ekanidan dalolat beradi.

Oʻzbekiston mazkur tashkilotga aʼzo boʻlganiga 
koʻp boʻlmagan esa-da, sammitlarda davlatimiz 
rahbari savdo-iqtisodiy va investitsiyaviy, 
transport, turizm, sogʻliqni saqlash, madaniy-
gumanitar, iqlim oʻzgarishi va ekologiya sohalarida 
hamkorlikni kengaytirish borasida 50 dan ortiq 
muhim taklifni ilgari surdi. Ularning 40 dan ortigʻi 
bugungi kunda oʻzining amaliy ifodasini topganini 
alohida taʼkidlash lozim.

Joriy yil 5-6-iyul kunlari Turkiy davlatlar 
tashkilotining norasmiy sammiti Ozarbayjonning 
Shusha shahrida (2023-yilda turkiy dunyo 
madaniyat poytaxti deb eʼlon qilingan) boʻlib 
oʻtdi.

Davlat rahbarlari kengashining “Transport 
oʻzaro bogʻliqligi va iqlim oʻzgarishiga qarshi 
kurashish orqali barqaror kelajakni barpo etish” 
shiori ostida boʻlib oʻtgan navbatdan tashqari 
yigʻilishida savdo-iqtisodiyot, transport-
kommunikatsiya va investitsiya-moliya 
sohalari, shuningdek, “yashil” iqtisodiyot, 
qayta tiklanuvchi energetika, iqlim oʻzgarishiga 
qarshi kurashish va inson kapitalini rivojlantirish 
borasida mintaqaviy hamkorlikni yanada 
kengaytirish masalalari muhokama qilindi.

Prezidentimiz ushbu muhim tadbir global 
xavf-xatarlar ortib, oʻzaro ishonch inqirozi 
tobora kuchayib borayotgan bir sharoitda 
oʻtayotganini qayd etdi. “Bunday murakkab 
vaziyatda azaliy qardoshlik ruhidan kuch 
olayotgan aloqalarimizni sifat jihatidan yangi 
bosqichga koʻtarishni, umumiy yondashuvlarni 
ishlab chiqishni davrning oʻzi taqozo etmoqda”, 
dedi davlatimiz rahbari.

Sammitda Prezidentimiz tomonidan 
bildirilgan konseptual ahamiyatga ega taklif 
va tashabbuslarni tizimlashtiradigan boʻlsak, u 
quyidagi yoʻnalishlarni oʻz ichiga oladi.

Birinchi yoʻnalish — savdo va transport 
yoʻllarini rivojlantirish.

Prezidentimiz transport aloqalari masalasiga 
alohida toʻxtalib, tashkilot doirasida Temir 
yoʻl maʼmuriyatlari kengashini  tuzish va uning 

AZALIY QARDOSHLIK RUHIDAN 

KUCH OLAYOTGAN HAMKORLIK
 “IJTIMOIY KARTA” TIZIMI

TURKIY DAVLATLAR BIRDAMLIGINI 

MUSTAHKAMLAYAPTI
Anvarjon MIRKOMILOV, 
“Taraqqiyot strategiyasi” markazi boʻlim boshligʻi

direksiyasini Toshkent shahrida joylashtirish 
taklifini ilgari surdi.

Zero, mazkur kengash aʼzo davlatlarning 
temir yoʻl borasida yuzaga keladigan 
masalalarga tezkorlik va birdamlik bilan yechim 
topish imkoniyatini berishi shubhasiz. 

Turkiy davlatlar tashkiloti aʼzolarining 
tovar ayirboshlash hajmi 30 milliard dollarga 
yaqinlashayotgani quvonarlidir. Oʻtgan 
yil yakunlariga koʻra, mamlakatimiz bilan 
umumiy oʻzaro tovar aylanma hajmi 27 foiz 
oshgani iqtisodiyotimizda ijobiy natijalarini 
koʻrsatmoqda.

Ikkinchi yoʻnalish — iqlim oʻzgarishlariga 
qarshi birgalikda kurashish.

Iqlim oʻzgarishi natijasida yuz berayotgan 
tabiiy ofatlar butun insoniyatni oʻylantirayotgan 
eng dolzarb muammolardan biri sifatida 
hayotimizga salbiy taʼsir koʻrsatmoqda. Shu 
bois, jahon hamjamiyati tomonidan eng global 
tahdidlardan biri deb tan olindi.

Ayni shu borada Prezidentimiz yana bir 
muhim tashabbusni — vazirlar darajasida Turkiy 
ekologiya kengashini tuzish taklifini ilgari 
surgani muhim. Ushbu tuzilma qarorgohini 
ekologik ofatdan eng koʻp zarar koʻrayotgan 
hudud — Orolboʻyidagi Nukus shahrida 
joylashtirish taklifi ham juda oʻrinli boʻldi.

Uchinchi yoʻnalish — muqobil energetika 
sohasi.

“Oʻzbekiston — 2030” strategiyasida 
“yashil” iqtisodiyotga oʻtish, uning asosi boʻlgan 
qayta tiklanuvchi energiyadan foydalanish 
koʻrsatkichlarini keskin oshirish borasida 
qator vazifalar belgilangan. Xususan, qayta 
tiklanuvchi energiya manbalarini 25 ming MVt. 

hamda jami isteʼmoldagi ulushini 40 foizga 
yetkazish qayd etilgan.

Prezidentimiz sammitdagi nutqida muqobil 
energetika sohasidagi hamkorlikni kengaytirish 
maqsadida “Yashil energetika sari turkiy harakat” 
konsepsiyasini qabul qilish tashabbusini ilgari 
surdi.

Toʻrtinchi yoʻnalish — inson kapitalini 
rivojlantirish.

Mamlakatimiz oʻz oldiga qoʻygan 
maqsadlariga erishish uchun zamonaviy 
“bilimlar iqtisodiyoti”ni qurish, kreativ 
iqtisodiyotni rivojlantirish uchun raqamli 
texnologiyalar, blokcheyn, bulutli, kvant 
hisoblash texnologiyalari, robototexnika, 
“toʻrtinchi sanoat” kadrlarini tayyorlash 
sohalarida hamkorlikni kuchaytirishdan 
manfaatdor ekanini bildirib, buning uchun 
Turkiy davlatlar tashkilotining Inson kapitalini 
rivojlantirish ilmiy-tadqiqot markazini tashkil 
etish va uni yurtimizda joylashtirish tashabbusini 
ilgari surdi.

Shuningdek, tashkilot shafeligida aniq fanlar 
boʻyicha Yoshlar turkiy olimpiadasi va Jahon 
turkshunoslar kongressini tashkil etish hamda 
ularni kelgusi yili Oʻzbekistonda oʻtkazish 
taklifini bildirdi.

Mazkur takliflar turkiy xalqlar oʻrtasida 
taʼlim, ilm-fan va madaniy almashinuvni, 
tashkilotga aʼzo davlatlar oʻrtasida muloqot va 
oʻzaro hamjihatlikni mustahkamlash, savdo va 
transport yoʻllarini, qayta tiklanuvchi energiya 
manbalarni rivojlantirish, iqlim oʻzgarishlariga 
qarshi birgalikda kurashish borasidagi saʼy-
harakatlarni birdamlik, hamjihatlik asosida hal 
etish uchun xizmat qilishi shubhasiz.

TOIFALANGAN AHOLIGA QANDAY 
NAF KELTIRADI? 

Prezidentimizning 2023-yil 
1-iyundagi “Aholiga sifatli 
ijtimoiy xizmat va yordam 
koʻrsatish hamda uning samarali 
nazorat tizimini yoʻlga qoʻyish 
boʻyicha kompleks chora-
tadbirlar toʻgʻrisida”gi farmoni 
bilan Oʻzbekiston Respublikasi 
Prezidenti huzurida Ijtimoiy 
himoya milliy agentligi tashkil 
etildi. Amalga oshirilayotgan 
islohotlar natijasida 
mamlakatimizda nafaqa 
oluvchilar soni 2016-yilda 466 
ming nafarni tashkil etgan boʻlsa, 
bugunga kelib, 2 milliondan 
oshdi. 

asosida “Inson” markazlari xodimlari 
tomonidan amalga oshiriladi. Nogironlikni 
belgilash bilan bir vaqtda uning reabilitatsiya 
dasturi hamda protezga muhtojligi boʻyicha 
maʼlumotlar shakllantiriladi. 

Endi ekspert komissiyalari tomonidan 
kasb, taʼlim, sportga tavsiya berish, mehnatga 
layoqatsizlikni belgilash tartibi bekor qilinadi. 
Bunday shaxslar ish, sport va taʼlimga 
individual yondashuv asosida yoʻnaltiriladi. 

Taqdimot yana bir taklif Jahon banki 
ishtirokidagi “Inson” loyihasi haqida boʻldi. 
Bu loyiha aholining zaif qatlamlarini 
jamiyatga integratsiya qilishga qaratilgan, 
uning doirasida 55 ta koʻp funksiyali hududiy 
xizmatlar markazi tashkil etiladi va 20 turdagi 
ijtimoiy xizmat yoʻlga qoʻyiladi.

Toshkent, Fargʻona va Samarqandda 4 ta 
namunali inklyuziv kasb-hunar taʼlimi markazi 
ochiladi. Besh ming xodimning ijtimoiy ish 
boʻyicha malakasi oshiriladi. Moslashuvchan 
ijtimoiy xizmat va yordam boʻyicha normativ-
huquqiy baza shakllantiriladi. 

Davlatimiz rahbari bu borada tegishli 
hujjatlarni ishlab chiqib, samarali joriy etish, 
ehtiyojmand insonlarning hayotda oʻz oʻrnini 

topishiga koʻmaklashish boʻyicha koʻrsatmalar 
berdi.

— Prezidentimizga ijtimoiy himoya 
sohasini rivojlantirish boʻyicha tashabbus 
va takliflar bildirildi, — deydi Oʻzbekiston 
Respublikasi Prezidenti huzuridagi Ijtimoiy 
himoya milliy agentligi direktori Mansurbek 
Ollayorov. — Xususan, nogironlikni 
belgilashning mutlaqo yangi tizimini joriy 
etish boʻyicha taqdimot qilindi. Bu taqdimot 
natijasiga koʻra, nogironlikni belgilash mahalla 
darajasiga tushiriladi. Jumladan, 1-sentabrdan 

boshlab Toshkent shahar va Navoiy viloyatida 
nogironlikni belgilashda oilaviy shifokor 
roli oshiriladi. Shu bilan birga, tizim toʻliq 
raqamlashtiriladi. Bu esa sohada shaffoflikni 
taʼminlashga xizmat qiladi. 

Bundan tashqari, nogironlikni belgilashda 
faqat insonning sogʻligʻi bilan bogʻliq 
boʻlgan masalalarga tayanib qolmasdan, 
balki nogironligi boʻlgan shaxsning harakati, 
yurishi, fikrlashi, keng jamoatchilik bilan 
aloqalaridagi cheklovlardan kelib chiqib, 
nogironlikni belgilashning yangi tizimi joriy 
etiladi. Bu tizimning ijobiy tarafi ijtimoiy 
adolatni taʼminlaydi.

Jahon banki bilan hamkorlikdagi 100 
million dollarlik “Inson” loyihasi doirasida 
hududlarda tashkil etiladigan markazlarda 
nogironligi boʻlgan, oʻzgalar parvarishiga 
muhtoj keksalar, ota-ona qaramogʻidan 
mahrum bolalarga har xil turdagi ijtimoiy 
xizmatlar koʻrsatiladi.

Shu bilan birga, ijtimoiy xodimlar 
malakasini oshirish, ish oʻrgatish boʻyicha 
ham yangi tizim yoʻlga qoʻyiladi. Xususan, 
Ijtimoiy himoya milliy agentligi qoshidagi 
4 ta nogironligi boʻlgan shaxslar kolleji 
faoliyati ham zamon talablari asosida toʻliq 
takomillashtiriladi. 

Mansurbek Ollayorovning aytishicha, 
sohadagi yana bir yangilik — “ijtimoiy 
karta” tizimining joriy etilishidir. Bu orqali 
ijtimoiy toʻlov va subsidiyalar, ijtimoiy 
xizmat va yordamlarni tayinlash, taqdim etish, 
monitoring qilish hamda baholash jarayonlari 
toʻliq avtomatlashtiriladi. “Ijtimoiy karta” 
bir vaqtning oʻzida ham toʻlov vositasi, 
ham ehtiyojmand toifaga mansublik tasdigʻi 
hisoblanadi.

Bu tartib dastlab Toshkent shahri va 
Yangiyoʻl tumanida, keyingi yildan boshqa 
hududlarda ham joriy etiladi. Natijada 72 
turdagi ijtimoiy xizmat, 76 turdagi yordam 
va 200 ga yaqin imtiyozlar yagona elektron 
tizimda umumlashtiriladi. Qogʻoz shaklidagi 
hujjatlar bekor qilinib, vaqt va mablagʻ 
tejaladi. Soha toʻliq raqamlashtirilishi orqali 
har bir oilaning ehtiyoj va imkoniyatlarini aks 
ettiradigan “ijtimoiy raqamli pasporti” joriy 
etiladi. 

Shuningdek, “Xavfsiz yoʻl va xavfsiz 
piyoda” jamgʻarmasining kamida 10 foiz 
mablagʻi har yili chorrahalarni nogironligi 
boʻlgan shaxslar uchun moslashtirish 
boʻyicha qurilish va jihozlashga yoʻnaltiriladi. 
Toʻsiqlarsiz muhit yaratilgan obyektlarning 
elektron interaktiv xaritasi yaratiladi. 
Jamoat transporti boʻyicha tenderlarda 
faqatgina nogironligi boʻlgan shaxslarga 
moslashtirilgan avtobuslar ishtirok etishi 
mumkin boʻladi. Shahar jamoat transportida 
I guruh nogironligi boʻlgan shaxslarga 
bepul xizmat koʻrsatiladi. Ushbu toifadagi 
shaxslarni madaniy tadbirlar, koʻngilochar 
tomosha va marosimlarga jalb qilish boʻyicha 
amaliy choralar koʻriladi. 

Bir soʻz bilan aytganda, aholini ijtimoiy 
himoya qilish masalasi hamma davrlarda ham 
dolzarb boʻlib kelgan. Mamlakatimizda kam 
taʼminlangan oilalar, ayollar, yoshlar, keksalar, 
shuningdek, nogironligi boʻlgan shaxslarga har 
tomonlama yordam koʻrsatilayotgani yangi 
tahrirdagi Konstitutsiyamizda mustahkamlab 
qoʻyilgan “Oʻzbekiston — ijtimoiy davlat” 
tamoyilining amaliy ifodasi, har bir inson 
davlatning eʼtibori va himoyasida ekanining 
yorqin dalolatidir.

Lutfulla SUVONOV,
“Yangi Oʻzbekiston” muxbiri

OLTINSOYNING YANGI DRAYVERI
TADBIRKORLAR BEDANADAN TORTIB, 

TUYAQUSHGACHA PARVARISHLAYAPTI
Tadbirkorlar uchun yaratilayotgan imkoniyatlar va 
ishbilarmonlarning saʼy-harakati tufayli joylarda parrandachilik ham 
rivojlanmoqda. Aholining tuxum va parhez goʻsht mahsulotlariga 
ehtiyojini qondirish maqsadi ustuvor boʻlgan ayni jarayonda odamlar 
bandligi taʼminlanayotgani, turmushi farovonligi oshib borayotganiga 
guvoh boʻlyapmiz.

tovuqqa moʻljallangan. Pulga chaqqanda, bu 
raqam bir yilda 350 ming dollarga teng, degani. 
Korxona texnologik jihatdan 630 ming dollarga 
Xitoy texnologiyasi bilan jihozlandi. Tuxum 
yetishtirishga ixtisoslashgan mazkur masʼuliyati 
cheklangan jamiyatning parrandachilik kompleksi 
toʻliq quvvatda ishga tushirilsa, davlatga ham, 
tadbirkorlarga ham katta foyda keltiradi.

Korxona bugun bir dona tuxumni ichki 
bozorga 800 soʻmdan yetkazib beryapti. 
Majmuada bir kunda 11 ming dona tuxum 
olinsa, demak, daromad 1 oyda 264 million, bir 
yilda esa 3 milliard soʻmga yetadi.

— Mahallamizda tez-tez yangi korxonalar 
tashkil etilayotganini koʻrib, toʻgʻri yoʻl 
koʻrsatayotganimiz va yaratilayotgan 
sharoitlardan foydalanish haqidagi 
tavsiyalarimiz odamlarga qoʻl kelayotganidan 
xursandmiz, — deydi Oltinsoy tumani 
“Bibizaynab” MFY xotin-qizlar faoli Baxtiniso 
Elmurodova. — Avvallari ham aholini bunday 
loyihalarga undagan paytlarimiz boʻlgan. 
Lekin ularning gʻoyalarini moliyalashtirishga 
qiynalardik. Bugun esa ancha oson. Muhimi, 
fuqarolar manfaatdor boʻlayotganlarni oʻz 
koʻzi bilan koʻrib, shu yoʻlni tanlayotgani 
quvonarli.

Tumanning Navroʻz mahallasida yashovchi 
Pardaxol Toʻraxonova parrandachilikning 
hadisini olganlardan. U hozir xonadonida 4500 
dan ortiq joʻja parvarishlayapti. Qariyb 15 
yildan beri shu ish bilan shugʻullanib kelayotgan 
tadbirkor oʻtgan yili bankdan 100 million soʻm 
kredit olib, faoliyatini kengaytirdi. 

— Oilaviy korxonamizga Innovatsion 
rivojlanish agentligidan ajratilgan 490 million 
soʻm maqsadli ravishda yoʻnaltirilib, parrandalar 
uchun yem ishlab chiqaruvchi tegirmon qurib 
berildi. Shu bilan ozuqa muammosidan qutuldik. 
Kelinlarim bilan birga mahalladoshlarni ham ish 
bilan taʼminlashga erishdim, — deydi tadbirkor 
ayol. — Hozir inkubatorda ochirilgan joʻjalarni 
parrandachilik bilan shugʻullanuvchi korxonalar 
va mahalliy bozorga 8-9 ming soʻmdan yetkazib 
beryapmiz.

Korxonada 1500 dan ortiq bedana ham 
parvarishlanyapti. Hozir bedana boqish 
va koʻpaytirish daromadli ishga aylangan. 

Tuxumdan chiqqan har bir bedana joʻjasi 
ichki bozorga 5 ming soʻmdan chiqarilyapti. 
Toʻgʻri, bu parrandaning vazni yengil, tuxumi 
ham mayda. Ammo gʻaroyib shifobaxsh 
xususiyatlari tufayli bedana goʻshti va tuxumiga 
talab doim yuqori boʻlgan. Goʻshtining oʻziga 
xosligi turli vitaminlar, mikro va makro 

elementlar, tez parchalanuvchi moddalarga 
boyligidadir. Bu jihatdan u tovuq goʻshtidan 
qolishmaydi. Bedana tuxumi tarkibida 2-3 
barobar koʻp aminokislota, vitamin mavjud. 
Shu jihatlari bois, soch va tish toʻkilishi hamda 
erta qarishning oldini oladi. Umr uzayishi, koʻz 
nuri ravshanlashuviga hissa qoʻshadi. Asab 
tizimi kasalliklari, kamqonlik, gipertoniya, 
bronxial astma va qandli diabetni davolashda 
ijobiy samara beradi. Diyetologlar tovuq 
tuxumida xolesterin mavjudligi tufayli bedana 
tuxumi yeyishni tavsiya etadi. 

“Tuyaqush tillakori” oilaviy korxonasi ham 
keyingi yillarda Bibizaynab mahallasidagi 
ishbilarmonlik mahsuli. Tadbirkor Oyjamol 
Hayitova 2018-yildan beri tuyaqushchilik bilan 
shugʻullanib kelmoqda. 180 million soʻmlik 
imtiyozli kredit evaziga tuyaqushlari sonini 30 
taga yetkazgan.

Oilaviy korxona oʻtgan yili inkubatorda 50 
ta tuyaqush joʻjasi chiqarib, qiziquvchilarga 
bittasini 500 ming soʻmdan yetkazib berdi. 
Buning ortidan tumanda tuyaqushchilik yanada 
rivojlanishiga erishilmoqda.

— Tuyaqush koni foyda. Tuxumi foydali. 
Shuning barobarida pati, terisi, goʻshti, tirnogʻi, 
ichki yogʻi va hatto oyogʻining terisidan ham 
turli mahsulotlar, xususan, ayollar sumkasi, 
hamyon, poyabzal ishlab chiqarish mumkin. Bir 
dona tuyaqush terisi 400 dollar turadi. Undan 
tayyorlangan, yaxshi ishlov berilgan mahsulot 
30 yil jilvakorligini, sifatini yoʻqotmaydi. Biz 
ham yaqin kelajakda tuyaqush terisini xorijga 
eksport qilishni rejalashtiryapmiz, — deydi 
“Tuyaqush tillakori” oilaviy korxonasi rahbari 
Oyjamol Hayitova.

Tuyaqush tuxumining bir donasidan butun 
oila uchun taom tayyorlash mumkin. U yuqori 
ozuqaviy qiymatga ega, 20-30 dona tovuq 
tuxumining oʻrnini bosa oladi. Tuyaqushning 
goʻshti mazali boʻlib, koʻp kasalliklarga 
davo. Masalan, qandli diabet, saratonda naf 
beradi, immun tizimini yaxshilaydi. Bugun 
Surxondaryoda tuyaqushchilik bilan 3 ta 
korxona shugʻullanib kelmoqda.

— Tasdiqlangan investitsiya dasturlari 
doirasida tumanda 2023-yilda umumiy qiymati 
28 million 500 ming dollarlik 62 loyiha ishga 
tushirildi. Natijada 449 ta yangi ish oʻrni 
yaratildi, — deydi Surxondaryo viloyati 
hokimligining investitsiyalar va tashqi savdo 
masalalari boʻyicha Oltinsoy tumanidagi vakili 
Isoqbek Lolayev. — Joriy yilda ham hududiy 
investitsiya dasturi doirasida umumiy qiymati 
790 milliard 900 million soʻmlik 21 loyihani 
amalga oshirish hisobiga 456 ta ish oʻrni yaratish 
belgilangan. Ushbu mablagʻning 423 milliard 
500 million soʻmi tadbirkorlarning oʻz mablagʻi 
va 17 milliard soʻmi bank krediti hamda 5 
million dollari xorijiy kredit, shuningdek, 22 
million 500 ming dollarini toʻgʻridan-toʻgʻri 
xorijiy investitsiyalar tashkil qiladi.

Yanvar-iyun oylari holatiga koʻra, dastur 
doirasida umumiy qiymati 23 milliard 800 
million soʻmlik 12 loyiha ishga tushirilib, jami 
176 ta yangi ish oʻrni yaratildi. Umuman, joriy 
yilda tumanda 10 dan ortiq istiqbolli qishloq 
xoʻjaligi loyihalarini hayotga tatbiq etish 
belgilangan.

Sarvar TOʻRAYEV,
“Yangi Oʻzbekiston” muxbiri

Oʻzbekiston mazkur tashkilotga aʼzo boʻlganiga koʻp 
boʻlmagan esa-da, sammitlarda davlatimiz rahbari savdo-
iqtisodiy va investitsiyaviy, transport, turizm, sogʻliqni saqlash, 
madaniy-gumanitar, iqlim oʻzgarishi va ekologiya sohalarida 
hamkorlikni kengaytirish borasida 50 dan ortiq muhim taklifni 
ilgari surdi. Ularning 40 dan ortigʻi bugungi kunda oʻzining 
amaliy ifodasini topganini alohida taʼkidlash lozim.

“



Qishloqqa sanoat kirib keldi, aholining yashash sharoiti yaxshilandi, dunyoqarashi 
kengaydi. Ravon va yorugʻ koʻchalar, zamonaviy uy-joylarning hozirgi koʻrinishi 

Yuksalishda katta yuksalishlar boʻlayotganidan darak berib turibdi.
YANGI O‘ZBEKISTON 3DAVR 

NAFASI
2024-yil 16-iyul, 141-sonwww.yuz.uz yuz.uznews yuz.uz_news yuzyuz_official

Prezident tashrifidan so‘ng

HAYOTNING HAR LAHZASI GO‘ZAL

Oʻshanda 3 ming soʻm foyda koʻrgandik. 
Bu biz uchun katta natija boʻlgan. Pulimizning 
hammasiga oʻsha paytda juda taqchil boʻlgan 
sovun xarid qilib kelganim hamon esimda. Bu 

oʻzimizga ishonchni oshirgan, “qilsa boʻlarkan-
ku”, degan qatʼiy fikrga kelganmiz. Avval uy 
sharoitida 2-3 ta qayta ishlash dastgohi oʻrnatib, 
qoʻni-qoʻshnilar bilan ish boshlaganmiz. 
Ishimiz tez ommalashdi. Chunki ichki va tashqi 

bozorda sifatli hamda mazali bodomga talab 

yuqori. Bizga mahalla fuqarolar yigʻinidagi 
boʻsh turgan binodan joy ajratib berildi. 
Natijada ishlab chiqarish salmogʻi oshdi. Bugun 
40 dan ortiq qayta ishlash dastgohimiz bor. 
Korxonamizda 36 tadbirkor birlashgan. Ular 
orqali 500 dan ziyod xotin-qizni kasanachilik 
asosida ish bilan taʼminlaganmiz. Bir oyda 80 
tonnadan ortiq bodomni qayta ishlab, “Mazali 

bodom” brendi ostida 60-65 tonna mahsulot 
tayyorlayapmiz. Ish unumdorligimiz yanada 

oshdi, xonadonimiz, ishxonamizga uzoq-
yaqindan kelgan mehmonlarning qadami 

uzilgani yoʻq. Hamma bizga havas qilyapti.
Yaqin-yaqingacha bu qishloq odamlari koʻp 

qatori faqat paxta, gʻalla yetishtirish, mol-
qoʻy boqishdan boshqa yumushni bilmasdi. 
Kundalik hayot tarzi, topish-tutish ham shunga 
yarasha edi. Ishsizlik, pastqam uy-joylar, qishda 

— Fargʻona shahrining bir chekkasi, 
dala-dashtdan iborat joydagi bunyodkorlik, 
obodonlashtirish ishlarini koʻrib, koʻzimga 

Oʻzbekiston tumanidagi “Zinasha” 
mahalla fuqarolar yigʻinida yashovchi 
Madina Soliyevaning hayoti kutilmaganda 
quvonchli voqealarga boy boʻldi. Bu yil 
u tumandagi 59-maktabni tamomlab, 
Oʻzbekiston davlat jahon tillari 
universitetiga oʻqishga kirish uchun hujjat 
topshirdi. Test sinovlariga tayyorgarlik 
koʻrish maqsadida Fargʻona shahridagi 
“Yangi Oʻzbekiston” massivida istiqomat 
qilayotgan qarindoshlarining uyiga kelib, 
vaqtincha yashay boshladi.

Davlatimiz rahbari “Yangi Oʻzbekiston” 
massividagi bunyodkorlik ishlari bilan 

— Qoʻqon universiteti yurtimizdagi 
dastlabki xususiy oliy taʼlim 
muassasalaridan, — deydi universitet 
talabasi Shohrux Eshonqulov. — 2020-yili 
toʻlov shartnomasi asosida oʻqishga qabul 
qilinganman. Aʼlo baholarga oʻqiganim 
uchun 2-, 3- va 4-kurslarda grant asosida 
oʻqidim. Uchta nomdor stipendiya, 
jumladan, Prezident stipendiyasi sohibi 
boʻldim. Shu kunga qadar iqtisodiyot 
yoʻnalishida Qoʻqonda turib oliy taʼlim 
olish imkoniyati boʻlmagan. Faqat 
Toshkent shahri yoki viloyat markazlariga 
borib oʻqish talab qilinardi. Qoʻqonda 
ham zamonaviy taʼlim maskani ochilgani 
ayni muddao boʻldi. Prezidentimiz taʼlim 
dargohida boʻlib, oʻqituvchilar va talabalar 
oldida turgan vazifalar, yangi yoʻnalishda 

— Mamlakatimiz boʻylab quloch yoygan 
bunyodkorlik, obodonlashtirish ishlari Margʻilon 
shahrida ham boʻy koʻrsatmoqda, — deydi mehnat 
faxriysi Narimon Shodiyev. — Natijada aholi 
turmush tarzi kundan kunga yaxshilanib bormoqda. 
Prezidentimiz biz, nuroniylar bilan uchrashib, 
yoshlar taʼlim-tarbiyasi, odob-axloqida kamarbasta 
boʻlishga chorladi. Nuroniylar, imom-xatiblar, 
mahalla faollaridan iborat Oqsoqollar kengashi va 
ota-onalar guruhlarini tuzish taklifini ilgari surdi. 
Yosh avlod qalbi va ongiga ona yurtga muhabbat, 
sadoqat, tinch-osoyishta hayotimizning qadriga 
yetish, shukronalik tuygʻularini singdirishda 
koʻmagimiz, tashabbuskorligimiz juda muhim. 
“Bir bolaga yetti mahalla ota-ona”, degan gap 
bor. Tarbiyasi ogʻir, adashgan, qiyin vaziyatlarga 
tushib qolgan oʻgʻil-qizlarni toʻgʻri yoʻlga solish 
xalqimizga xos fazilatlardan. Bu yoʻlda davlatimiz 
rahbariga yelkadosh boʻlib xizmat qilishga 
tayyormiz.  Prezidentimizning Margʻilon shahrida 

— Prezidentimiz qaysi viloyatga bormasin, 
albatta, mahallalarda boʻlib, odamlar hayot 
tarzini oʻz koʻzi bilan koʻrib, samimiy 
suhbatlashadi, — deydi Fargʻona shahridagi 

loy, yozda chang koʻchalar... Bugun bularning 
barchasi chekka qishloqning oʻtmishdagi 
xotiralari sifatida yodga olinadi, xolos.

Qishloqqa sanoat kirib keldi, aholining 

yashash sharoiti yaxshilandi, dunyoqarashi 

kengaydi. Ravon va yorugʻ koʻchalar, 
zamonaviy uy-joylarning hozirgi koʻrinishi 
Yuksalishda katta yuksalishlar boʻlayotganidan 
darak berib turibdi.

“Gulnora Matqulobod bodomlari” ishlab 

chiqarish korxonasi tajribasini oʻrganayotgan 
bir guruh mehmonlarni suhbatga chorladik.

— Mahallada xotin-qizlar bandligini 
taʼminlashdagi amaliy ishlar bilan tanishish, 
tajriba almashish uchun bu yerga keldik, 

— deydi Mahallalar uyushmasi Namangan 

tumani boʻlimi boshligʻi Dilbarxon 
Hoshimova. — Haqiqatan, oʻrgansa, oʻrnak 
olsa, arzigulik ishlar qilinibdi. Bu tajribani 

tumanimizdagi 53 ta mahalla fuqarolar 
yigʻinida ommalashtirishni koʻzlab turibmiz. 
Hududimizda bogʻbonlar, sohibkorlar koʻp. 
Lekin yetishtirilgan sarxil mevani xomashyo 

sifatida birlamchi bozorga chiqarish bilan 

cheklanib kelganmiz. Endi “Shoʻrqishloq” 
mahalla fuqarolar yigʻinida xotin-qizlar ishlab 
chiqarish logistika markazi tashkil etishni 

koʻzlab turibmiz. Bu bir paytning oʻzida 400 
dan ortiq xotin-qizning bandligini taʼminlash 
imkonini beradi. Suhbat jarayonida qayta 

ishlash dastgohlarini xarid qilish, ishchi-
xizmatchilar malakasi va mahoratini oshirish 

boʻyicha hamkorlik qilishga kelishib oldik.
“Yuksalish” mahalla-servis kompaniyasi 

aholiga 24 yoʻnalishdagi xizmat turlarini 
taklif etmoqda. Bu yerda 6 ta doimiy ish oʻrni 

yaratilgan. Oʻnlab turdagi xizmat koʻrsatish 
texnikasi va ish qurollari buyurtmalarni oʻz 
vaqtida va sifatli bajarish imkonini bermoqda.

Toshkent viloyati Yuqori Chirchiq 

tumanidagi “Guliston” mahalla fuqarolar 

yigʻini yoshlar yetakchisi Baxtiyor Doʻstov 
mahalla-servis kompaniyasi tajribasi bilan 
tanishgani kelibdi.

— Shu yil 25-iyun kuni davlatimiz rahbari 
huzurida oʻtgan yigʻilishda mahallalarda 
xizmat koʻrsatish kompaniyalarini tashkil qilish 
vazifalari belgilab berilgan edi, — deydi yoshlar 

yetakchisi. — Bu yerda oʻziga xos amaliy 
ishlar qilinibdi. Ayniqsa, xizmat koʻrsatish 
moddiy-texnik bazasini mustahkamlash, taklif 
etilayotgan xizmat turlari, yaratilgan yangi 

ish oʻrinlari haqida kerakli maʼlumotlar oldik. 
Mahallamizda ham mana shunday zamonaviy 

servis va xizmat koʻrsatish tarmoqlari tashkil 
etishni koʻzlab turibmiz. Bu yuzlab yoshlar 
bandligini taʼminlash, daromad topish, 
hududlarni saranjom-sarishta saqlashda katta 
qulayliklar yaratib berayotganiga ishonch hosil 

qildik.

— Oddiy mahalla, uy sharoitida xotin-
qizlar bandligini taʼminlash, daromad topish 
yoʻlida oʻrgansa arzigulik ishlar bor, — deya 

suhbatga qoʻshildi Jizzax viloyati xotin-qizlar 
tadbirkorligi markazi rahbari Sadoqatxon 

Bekmurodova. — Odamlar dunyoqarashi 

oʻzgaribdi. Harakat qilsa, baraka kelishini 
hamma anglagan. Kasanachi ayollar bilan 

ishlash tartibi, ish haqi, mehnat staji bilan 

bogʻliq masalalar yechimi yuzasidan 
fikrlashib oldik. Bu tajribani viloyatimizdagi 
9 mingdan ortiq tadbirkor ayol oʻrtasida 
ommalashtiramiz, albatta. Buning uchun 

yetarli imkoniyat bor.

Valijon Xalilov xonadonida kasanachilik 

yoʻnalishida parranda goʻshti yetishtirishni 
yoʻlga qoʻygan. Uning rahbarligidagi “White 
chicken“ masʼuliyati cheklangan jamiyati har 
mavsumda 1000 ta joʻja yetkazib beradi, zarur 
ozuqa bilan taʼminlaydi.

— Bu ishni boshlab kam boʻlganim yoʻq, 
— deydi uy bekasi Ibodatxon Xalilova. 

— Joʻjalarimiz 45 kunda yetiladi. Bir 
dona parranda goʻshtini 26 ming soʻmdan 
sotyapmiz. Bu bir mavsumning oʻzida 2200 
kilo grammdan ortiq mahsulot olish imkonini 

beradi. Ilgari turmush oʻrtogʻim, oʻgʻlim chet 

elga borib ishlardi. Parrandachilik  tarmogʻini 
tashkil qilgach, uzoqqa borishga ham zarurat 

qolmadi.

Yuksalish mahallasi tikuvchilik, 

parrandachilik, dehqonchilik va 

bodomchilikka ixtisoslashgan. Hududda 

“Bahodir avto vash”, “Shodiyorbek 

gavhari”, “Noʻmon Hurmatoy”, “Munisa 
Muhammadaziz”, “Latofatxon ona taomlari” 

singari xizmat koʻrsatish, ishlab chiqarish va 
qandolatchilik yoʻnalishlarida tadbirkorlik 
subyektlari ishlab turibdi. Shuningdek, 8 ta 
savdo doʻkoni, 4 ta tikuvchilik ustaxonasi, 2 
ta sartaroshxona faoliyat yuritib kelmoqda. 

Barcha xonadonlar zarur infratuzilma bilan 

taʼminlangan. Joriy yilning shu kuniga qadar 
600 metrdan ortiq ichki yoʻl asfaltlandi, 
500 metr elektr kabel almashtirilgan, 3 ta 
transformator oʻrnatilgan. 94 kishi ishga 
joylashtirilgan, 164 nafari oʻzini oʻzi band 
qilgan va 4 nafari tadbirkorlik faoliyatini 
boshlagan.

— Prezidentimizning mahallamizga kelishi 
ishga masʼuliyat hissini yanada  oshirdi, — deydi 
mahalla fuqarolar yigʻini raisi Muhammadvali 
Qodirov. — Mahallamiz misolida butun 

tizim tahlil qilinib, mahalla institutining 

ishlash tartib-tamoyillari koʻrsatib oʻtildi, ish 
tajribamizni ommalashtirish yuzasidan kerakli 

takliflar berildi. Bu barcha mahalladoshlarimiz 
qalbida faxr-iftixor tuygʻularini joʻsh urdirdi. 
Zamon, odamlar hayot tarzi kundan kun 

taraqqiy etib borayotgani “mahalla yettiligi” 

oldiga yangi vazifalar, muammolarni 

qoʻymoqda. Bu jabhadagi masalalar yechimida 
mahalla institutiga ishonch ortib, imtiyoz va 

imkoniyatlar koʻlami kengayib borayotgani 
bilan ahamiyatli.

“Yuksalish” mahalla fuqarolar yigʻinida 
koʻtarinkilik, tashabbuskorlik ruhi hukmron. 
Kim bilan gaplashsangiz, davlatimiz 

rahbarining mahallaga tashrifidan ruhlangani, 
chekka qishloqlar ham obodlikka yuz 

tutayotganini faxr bilan taʼkidlamoqda.

Boshlanishi 1-betda

Yuksak parvozlar sari

Yoshlar uchun imkoniyatlar “Avlodlar tarbiyasiga 
kamarbastamiz”

Zamonaviy shahar chorlaydi

tanishish jarayonida shu yerda yashovchi 
fuqarolar bilan dildan  suhbatlashdi. Bu 
jarayonda Madina  Soliyeva Prezidentimizga 
peshvoz chiqqan baxtli yoshlardan biri 
boʻldi.

— Bu voqea hayotimdagi eng unutilmas, 
orzularim qanot yozgan kun sifatida 
muhrlanib qoldi, — deydi Madina sevinch 
koʻz yoshini yashirmay. — Prezidentimizga 
abituriyent ekanim, Oʻzbekiston davlat 
jahon tillari universitetida oʻqish niyatim 
borligi, mamlakatimizda yoshlarga 
yaratib berilgan imtiyoz va imkoniyatlar 
haqidagi qarashlarim, orzu-niyatlarimni 
gapirib berdim. Biz, yoshlarni har 
tomonlama qoʻllab-quvvatlayotganidan 
minnatdorligimni aytdim. Davlatimiz 
rahbari oʻzim orzu qilgan universitetda 
oʻqishimga tilak bildirdi. Bu voqeadan bir 
kun oʻtib, Oliy taʼlim, fan va innovatsiyalar 
vazirligi vakillari hamda Oʻzbekiston davlat 
jahon tillari universiteti rektori Fargʻonaga 
keldi. Viloyat hokimligida boʻlib oʻtgan 
tadbirda menga imtiyozli asosida oʻqishga 
qabul qilinganim toʻgʻrisidagi sertifikat 
topshirildi. Toʻgʻrisi, bunday boʻladi deb 
oʻylamagan edim. Menga bildirilgan 
ishonchni oqlash uchun puxta bilim olib, 
kelajakda vatanimiz ravnaqiga munosib 
hissa qoʻshadigan yetuk mutaxassis boʻlib 
yetishishga harakat qilaman.

mutaxassislar tayyorlash yuzasidan takliflar 
bildirdi. Bu vodiylik yoshlar uchun keng 
imkoniyat eshiklarini ochdi.

“Nurafshon” mahalla fuqarolar yigʻini raisi 
Arofat Maqsudova. — Fargʻona viloyatiga 
tashrifi ham shunday boʻldi. Chunki har qanday 
islohot mahalladan boshlanadi. Shu bois, 
mahalla fuqarolar yigʻinlariga juda katta ishonch 
bildirilmoqda. Yuksak ishonchga javoban 
obod maskanlarimizning fayzu tarovatini 
saqlashimiz, yaratilgan qulay sharoitlarning 
qadriga yetishimiz shart. Fargʻonaning dasht 
qismida barcha havas qilgulik zamonaviy 
ekoshahar barpo etilishi “Yangi Oʻzbekistonda 
el aziz, inson aziz” tamoyili hamma narsadan 
ustun ekanining amaldagi tasdigʻi desam, 
mubolagʻa boʻlmaydi. Prezidentimiz bu 
maskanda boʻlib, aholi bilan muloqot qilgani 
tillardan tillarga koʻchib yuribdi. Zamonaviy 
shaharchada yashash istagini bildirayotganlar 
safi kengayib bormoqda. Yangi maskanda 
yaratilgan qulaylik va imkoniyatlardan koʻz 
quvnaydi, dil yayraydi.

ham yangi bino va inshootlar, maʼnaviyat va aholi 
dam olish maskanlari qurish haqidagi takliflari 
koʻngillarga gʻurur-iftixor baxsh etdi.

 ishonmayapman, — deydi “Quva anorlari” 
agrofirmasi rahbari Masturaxon Sayfiddinova. 
— Oʻzgarishlardan lol-u hayron boʻlib qoldim. 
Fargʻonamiz yosharib ketdi. Bu, albatta, 
davlatimiz yuritayotgan oqilona siyosat mevasi. 
Buni xalqimiz katta quvonch va faxr bilan qabul 
qilmoqda. Ekoshaharda bolalar bogʻchasi, 
maktablar, tibbiyot muassasalari bunyod etildi. Bu 
xalqimizning farovon turmushi, buguni va ertasiga 
xizmat qiladi. Oʻzbekiston Qahramoni, mashhur 
fermer Lolaxon Murotova nomidagi qishloq 
xoʻjaligiga ixtisoslashtirilgan fermerlar maktabi 
ish boshladi. Uzoq yillar qishloq xoʻjaligi sohasida 
ishlaganman. Fermerlar uchun bugungidek sharoit 
va imkoniyatlar hech qachon boʻlmagan. Bugungi 
davr fermerlardan yuksak bilimga asoslanib 
ishlashni talab etmoqda. Maktabda yaratilgan 
shart-sharoitlar nazariy bilimlarni amaliyot bilan 
mustahkamlash, yangi tashabbuslarni qoʻllab-
quvvatlash imkonini beradi.

Rasuljon KAMOLOV, 
“Yangi Oʻzbekiston” muxbiri

“Koʻzlarimga ishonmayapman”

Qoʻqonda ham zamonaviy taʼlim maskani 
ochilgani ayni muddao boʻldi. Prezidentimiz 
taʼlim dargohida boʻlib, oʻqituvchilar va 

talabalar oldida turgan vazifalar, 
yangi yoʻnalishda mutaxassislar 
tayyorlash yuzasidan takliflar 
bildirdi. Bu vodiylik yoshlar uchun 
keng imkoniyat eshiklarini ochdi.

Yaqin-yaqingacha bu qishloq odamlari koʻp qatori faqat 
paxta, gʻalla yetishtirish, mol-qoʻy boqishdan boshqa 
yumushni bilmasdi. Kundalik hayot tarzi, topish-tutish 
ham shunga yarasha edi. Ishsizlik, pastqam uy-joylar, 
qishda loy, yozda chang koʻchalar... Bugun bularning 
barchasi chekka qishloqning oʻtmishdagi xotiralari 
sifatida yodga olinadi, xolos.

“

Ekologik murakkab vaziyatlarning oldini olish borasida mamlakatimizda 

bir qator ishlarni bajarishga erishildi va bu jarayon davom etmoqda. Xususan, Orol dengizining 
qurigan tubida 2 million gektar maydonda oʻrmon barpo etildi, yaʼni 20 ming kvadrat kilometr 

maydon koʻkalamzorlashtirilgan.

Obod manzillar

Qishloqda “Mingtepa” nomi bilan atalgan 
mahalla fuqarolar yigʻini rasman maqomga 
ega boʻlganiga yaqinda oʻn ikki yil toʻldi. 
Yigʻin tashkil boʻlgach, doʻppidek qishloqqa 
infratuzilma kirib kela boshladi. Dastlab aholiga 
bitta savdo doʻkoni xizmat koʻrsatgan boʻlsa, 
bugunga kelib, ularning soni yettitaga yetdi. Hozir 
uchta namunali choyxona, bitta yonilgʻi quyish, 
toʻrtta avtomobillarga texnik xizmat koʻrsatish 
shoxobchasi, uchta gʻisht zavodi, kosiblik doʻkoni, 
ikkita sartaroshxona, tikuvchilik va duradgorlik 
sexlari beminnat xizmat koʻrsatmoqda. Hududdagi 
ikkita zamonaviy maktabda toʻrt yuzga yaqin 
oʻgʻil-qiz bilim olmoqda.

Mahalladagi muqaddam “Obod qishloq” 
loyihasi asosida moslashtirilgan xonalar oʻrnida ikki 
qavatli maktab binosi qaytadan kapital taʼmirdan 
chiqarildi. 120 bolaga moʻljallangan ikki qavatli 
bogʻcha, zamonaviy QVP binosi foydalanishga 
topshirildi. Shuningdek, hududdagi “Ilm ziyo” oʻquv 
markazi, “Irodali malika” tikuv sexi, goʻzallik saloni 
faoliyatidan yoshlar behad mamnun.

Qishloqda aholi sonining muttasil oshib 
borishi ham hayot tarzi yaxshilanayotganidan 
darak beradi. Misol uchun, 2012-yilda odam 
soni 2 mingdan ziyod edi. 2024-yilga kelib, bu 
koʻrsatkich qariyb 4 mingga yaqinlashdi.

Mingtepaliklar oʻta oriyatli, diyonatli. 
Ularning oʻziga xos antiqa odatlari ham bor. 
“Yoʻq” degan soʻzni kam ishlatishadi. Axir 
baraka yoʻqda emas, borda-da. “Yoʻq” deganing 
bilan kamingni birov toʻldirib qoʻymaydi-ku. 
Shu bois, qishloq ahli roʻzgʻoridagi yoʻqchilikni 

Yer yuzining 75 foiz hududi choʻllanish 
taʼsiriga uchragan. Agar shu tarzda ketaversa, 
2050-yilga borib, bu koʻrsatkich 90 foizga 
yetishi kutilmoqda. Ana shu faktning oʻziyoq 
har qanday kishini hushyor torttiradi. 
Choʻllanishdan eng koʻp aziyat chekayotgan 
Afrika va Osiyo qitʼasi boʻlsa-da, bu jarayon 
Yevropani ham chetlab oʻtgan emas. Uning 8 
foizi choʻllangan, 14 million gektar hududi xavf 
ostida. Qurgʻoqchilik hatto AQSHda ham katta 
muammo tugʻdirmoqda.

Jarayonni koʻlamliroq tasavvur etish uchun 
quyidagi maʼlumotlarga eʼtibor qarating: 
mamlakatimizning 78,8 foizi tekisliklar, 
21,2 foizi togʻli va togʻoldi hududlardir. 
Tekisliklarning yarmidan koʻpi yarim choʻl 
va choʻl hududlardan tashkil topgan. Keyingi 
yillarda yurtimiz hududining 70 foizi (31,4 
million gektar yer) tabiiy shoʻrlanishga, qum 
koʻchkilari, changli boʻronlar va garmsellar 
taʼsiriga duch kelgan qurgʻoqchil va yarim 
qurgʻoqchil maydonlardan iborat.

Prezidentimizning 2019-yil 22-fevraldagi 
“Oʻzbekiston Respublikasida choʻllanish va 
qurgʻoqchilikka qarshi kurashish boʻyicha 
ishlar samaradorligini oshirish chora-tadbirlari 
toʻgʻrisida”gi qarorida choʻllanishning oldini 
olish, oʻrmonlarni qayta tiklash va ihota 
oʻrmonlarini kengaytirish chora-tadbirlarini 
koʻrish, choʻllanish va qurgʻoqchilikka qarshi 
kurashish boʻyicha xalqaro majburiyatlarni 
bajarishi, bu borada xalqaro va mintaqaviy 

tashkilotlar bilan hamkorlik qilish kabi vazifalar 
belgilab berilgan.

Mintaqamiz dengizdan uzoqda joylashgan, 
suv resurslari cheklangan, iqlimi keskin 
kontinental. Bu omillar choʻllanish, 
qurgʻoqchilik, suv tanqisligi kabi muammolarni 
yanada ogʻirlashtiradi. Shu tufayli mazkur 
qarorda ham aynan Orol fojiasi oqibatida 5,5 
million gektardan ortiq ulkan choʻl vujudga 
kelgani va uning koʻlami kengayishining oldini 
olish chora-tadbirlari qayd etilgan.

Baʼzi rasmiy maʼlumotlar tashvishgina 
emas, qattiq bezovtalik uygʻotadi. Jumladan, 
bir daqiqada Oʻzbekistonning 9 metr kvadrat 
hududi, dunyo boʻyicha esa har soniyada 23 
gektar choʻllanayotir. Bu holat davom etaversa, 
2050-yilga borib, 3 milliarddan ziyod odam 
oziq-ovqat taqchilligiga uchrashi mumkin, deya 
baholaydi ekspertlar. Bularning taʼsirini faqat 
raqamlarda emas, yil sayin kundalik hayotimizda 
his etib turibmiz.

Ekologik murakkab vaziyatlarning oldini 
olish borasida mamlakatimizda bir qator ishlarni 
bajarishga erishildi va bu jarayon davom 
etmoqda. Xususan, Orol dengizining qurigan 
tubida 2 million gektar maydonda oʻrmon barpo 
etildi, yaʼni 20 ming kvadrat kilometr maydon 
koʻkalamzorlashtirilgan.

Bundan tashqari, Buxoro viloyatining 
Qizilqum choʻliga tutash hududlardagi 
sugʻoriladigan yer hamda infrastrukturani 
qum bosishidan saqlash maqsadida 200 ming 
gektardan ortiq maydonda yashil belbogʻ 
yaratish, Navoiy viloyatida 150 ming gektardan 
ortiq choʻl yaylovi holatini yaxshilash uchun 
saksovulzorlar barpo etish boʻyicha ishlar 
boshlangan. “Yoʻl xaritasi” boʻyicha Navoiy 
viloyatining  Nurota togʻoldi hududidagi 
ochiq boʻsh yerda 10 ming gektar maydonda 
pista plantatsiyalari tashkil etish belgilangan. 
Bugungacha 2,5 ming gektardan ortiq maydonga 
pista ekib boʻlindi.

Oʻrmon fondidagi yerdan tashqari qishloq 
xoʻjaligining sugʻoriladigan maydoni meliorativ 
holatini yaxshilash, suv xoʻjaligi obyektlarini 
qum bosishdan himoya qilish uchun ihota 
daraxtzorlar barpo qilish ishlari davlat dasturiga 
kiritildi. Ushbu dasturga asosan, 2018-yildan 
boshlab har yili minglab gektar maydonda ihota 
daraxtzorlar barpo etilyapti.

Davlatimiz rahbarining shu yil 24-iyundagi 
“Iqlim oʻzgarishiga nisbatan barqaror 
agroekotizimni yaratish hamda qishloq 
xoʻjaligi mahsulotlari yetishtiruvchilarning 

iqlim oʻzgarishi bilan bogʻliq xavflarga 
moslashuvchanligini oshirish chora-tadbirlari 
toʻgʻrisida”gi qarori ham bu borada juda muhim 
ahamiyat ega.

Qarorga binoan Qishloq xoʻjaligini iqlim 
oʻzgarishiga moslashtirish va sohaning 
iqlimga salbiy taʼsirini yumshatish boʻyicha 
milliy dastur qabul qilindi. Qishloq xoʻjaligini 
iqlim oʻzgarishiga moslashtirishga qaratilgan 
kompleks chora-tadbirlar ishlab chiqish va 
samarali tashkil etish, sohada xalqaro grant 
loyihalari doirasidagi tadbirlarni amalga 
oshirish, tabiiy resurslardan samarali foydalanish 
va agrotexnologiyani takomillashtirish, 
yaylovlardan samarali foydalanish hamda ularni 
muhofaza qilish milliy dasturining ustuvor 
yoʻnalishlari etib belgilandi.

Shuningdek, qishloq xoʻjaligida 
iqlim oʻzgarishiga bogʻliq xavflarga 
moslashuvchanlikni oshirish boʻyicha chora-
tadbirlar dasturi ishlab chiqilishi global iqlim 
oʻzgarishining salbiy oqibatlariga bardoshli 
yangi nav va duragaylar yaratish hamda qishloq 
xoʻjaligi ekinlarini parvarishlashning resurs 
tejaydigan texnologiyalarini ishlab chiqish, 
tuproq shoʻrlanishini kamaytirish yuzasidan 
ilmiy faoliyatga oid davlat dasturlari doirasida 
ilmiy loyihalar tanlovini muntazam amalga 
oshirishning huquqiy asoslarini yaratadi.

Qaror bilan mutasaddi vazirlik va idoralar 
hamkorligida choʻl, togʻli va togʻoldi hududlarda 
choʻllanish va qum koʻchishi, tuproqning suv 
va shamol eroziyasining oldini olish hamda 
ekologik muhitni yaxshilash maqsadida 
himoya oʻrmonlari (ihota) barpo etish vazifasi 
qoʻyildi. “Har bir fuqaro uchun — bir daraxt” 

tamoyili asosida koʻrik-tanlov tashkil etib, 
ommalashtirish esa, oʻz navbatida, “Yashil 
makon” umummilliy loyihasini ragʻbatlantirish 
orqali mazkur umumxalq tadbirini samarali 
amalga oshirishga xizmat qiladi.

Huquqiy-meʼyoriy hujjatda sugʻorma 
suvdan uzoq boʻlgan ochiq yaylovlar va 
noqulay landshaft sharoitiga ega maydonlarda 
tik quduqlar hamda suv tejaydigan sugʻorish 
texnologiyalarini joriy qilishni davlat tomonidan 
qoʻllab-quvvatlashga ham alohida ahamiyat 
berilgan. Zero, bugun mamlakatimizda salkam 
bir million gektar maydonda joriy etilgan suv 
tejamkor texnologiyalar va boshqa agrotexnik 
tadbirlarni joriy etish orqali yiliga oʻrtacha 

7 milliard kub metr suv resursi tejalishiga 
erishilmoqda.

Erishilgan natijalar xotirjam tortishga izn 
bermaydi. Chunki qilinayotgan ishlar koʻlami 
va natijasi choʻllanish jarayonidan ortda 
qolmasligi, kamida sekinlashtirishga, iloji boʻlsa, 
toʻxtatishga yordam berishi kerak. Shu maʼnoda, 
muayyan mintaqa yoki mamlakat emas, butun 
dunyo ahli hamjihatlik, hamkorlikda ishlashi va 
bu boradagi tashabbus natijalari targʻib-tashviq 
etilishi juda muhim.

Choʻllanish ikki xil sababga koʻra yuzaga 
keladi: tabiiy — turli ofatlar, quruq iqlim 
sharoiti kuchayishi hamda antropogen (inson 
omili) taʼsirda. Daraxtlar va oʻsimlik olamining 
yoʻq qilinishi, dehqonchilikda turli kimyoviy 
oʻgʻitlardan foydalanish, notoʻgʻri sugʻorish 
tizimi inson omili tufaylidir. Choʻllanish, yer 
degradatsiyasiga tabiiy sabablardan koʻra 
odamzodning taʼsiri koʻproq boʻlyapti.

Yaqinda dunyodagi eng katta choʻllardan 
biri — Xitoy va Moʻgʻuliston hududida 
joylashgan Gobi sahrosida koʻchat ekish 
jarayoniga bagʻishlangan lavha namoyish etildi. 
Maʼlum boʻlishicha, xitoyliklar bu hududda 
Orolqum sahrosida qoʻllanayotgan usuldan 
foydalanayotgan ekan. Faqat uning yangiligi, 
oʻziga xosligi shundaki, buning uchun dastlab 
maxsus laboratoriyada Gobi choʻlidagi ogʻir 
sharoitda ham oʻsib keta oladigan koʻchatlar 
seleksiya qilingan. Chunki ekishdagi eng muhim 
jihat koʻchatning unib, koʻkarib ketishidir.

Markaziy Osiyo, xususan, Oʻzbekiston 

uchun qurgʻoqchilik va choʻllanishga qarshi 
kurash dolzarbgina emas, hech mubolagʻasiz 
hayot-mamot masalasiga aylangan. Oʻrmon 
xoʻjaligi davlat qoʻmitasida choʻllanish va 
qurgʻoqchilikka qarshi kurashish boshqarmasi 
tashkil etilgani, “Yashil makon” umummilliy 
loyihasi amalda ekani, choʻllanishning oldini 
olish, oʻrmonlarni tiklash va himoya belbogʻlari 
barpo etish boʻyicha izchil ishlar qilinayotgani 
global muammoni bartaraf etishga davlatimiz 
befarq emasligidan dalolat beradi.

Joriy yil iyunida Oliy Majlis Qonunchilik 
palatasidagi Oʻzbekiston Ekologik partiyasi 
fraksiyasi hamda Ekologiya va  atrof-muhitni 
muhofaza qilish masalalari qoʻmitasi tomonidan 
Jahon choʻllanishga va qurgʻoqchilikka qarshi 
kurashish kuniga bagʻishlab seminar oʻtkazildi.

— Choʻllanish va qurgʻoqchilikka qarshi 
kurashish masalasi bugun dunyodagi eng global 
ekologik muammolardan, — deydi Oliy Majlis 
Qonunchilik palatasi deputati Mohira Xoʻjayeva. 
— Oxirgi yillarda jahonda iqlim oʻzgarishi yuz 
berayotgani, ichimlik suv, oʻrmonlar, yashil 
hududlar tobora kamayib borayotgani jahon 
hamjamiyatini chuqur tashvishga solmoqda. 
Insoniyatga xavf tugʻdirayotgan choʻllanishning 
oldini olish boʻyicha oʻz vaqtida zarur choralar 
koʻrmaslik muqarrar ekologik halokatga olib 
kelishi mumkin. Demak, bugun unga qarshi 
dunyo hamjamiyati birgalikda kurashishi talab 
etilmoqda.

Oʻtgan yili 1-dekabrda davlatimiz rahbari 
BMT Bosh kotibi oʻrinbosari, Choʻllanishga 
qarshi kurash konvensiyasi ijrochi kotibi Ibrohim 
Tiav bilan uchrashuv oʻtkazdi. Unda Samarqand 
shahrida BMTning Choʻllanishga qarshi kurash 
konvensiyasini amalga oshirish qoʻmitasining 
130 dan ortiq mamlakat delegatsiyasi vakillari 
ishtirok etgan 21-sessiyasi natijalari qayd etildi. 
Uchrashuvda chang va qum boʻroniga qarshi 
kurash boʻyicha Samarqand deklaratsiyasini 
2024-yil dekabrda Saudiya Arabistonida boʻlib 
oʻtadigan konferensiyada qabul qilish juda 
muhim ahamiyatga ega ekani taʼkidlandi.

Ha, global muammolar yechimi ham butun 
insoniyatning birgalikdagi kurashida namoyon 
boʻladi. Tabiatga toʻgʻri munosabatda boʻlish, 
hamjihatlikda ish yuritish va suv resurslaridan 
oqilona foydalanishda namuna koʻrsatibgina 
qolmay, shu masʼuliyatni bir-birimizdan 
talab qilishimiz hayotiy ahamiyatga ega. 
Bu farzandlarimiz, yaqinlarimiz hayotini, 
yaʼni kelajak avlodni  asrab-avaylashni 
istayotganimizning ishonchli isbotidir.

Rustam BOYTOʻRA, 
jurnalist

“BOR” DEGANDA 

BARAKA BO‘LADI
Mingtepaliklar qaddini 

yuksaltirayotgan yangilanishlar

Uch ming yillik tarixga ega Piskent 
tumanining Mingtepa qishlogʻida ham beqiyos 
yangilanishlar boʻlmoqda. Ochilmagan 
xazinalar tilsimotiga aylangan ushbu qadimiy 
hudud bundan besh asr muqaddam shoh va 
shoir Zahiriddin Muhammad Bobur qadami 
yetgan pallada oʻz nomiga munosib salobat 
kasb etgan boʻlsa, ajab emas. Biroq bugunga 
kelib, mingta tepadan oʻn uchtasigina 
saqlanib qolgan, xolos.

koʻchaga chiqarmaydi. Tadbirkorlikni ishga solib, 
xonadonidagi muammosini oʻzi hal qiladi. Mana, 
15 yildirki, mingtepaliklar gaz, elektr taqchilligini 
bilmay yashamoqda.

Qishloqning yalpi maydoni 200 gektarga 
yetmaydi. Shundan 18 gektari uy-joy hisobiga 
toʻgʻri keladi. Jami tomorqa maydoni 144,2 
gektar. Shu tomorqaning 100 gektarida bogʻlar 
barpo etilgan. Bir qancha maydonda issiqxonalar 
qurilib, ishga tushirilgan.

2021-yili Boʻka bilan Piskentni bogʻlovchi 
Mingtepaning 3 kilometr katta yoʻli davlat 
standarti asosida yangidan asfalt qilindi. 
Mahallaning salkam 2 kilometr ichki yoʻliga ham 
asfalt yotqizildi. Qishloqdagi 2 ta novvoyxona, 
goʻsht va dala mahsulotlari doʻkoni aholi 
ehtiyojlarini yetarlicha taʼminlamoqda. Endi 
mingtepaliklar qozonga tushadigan mahsulotlar 
uchun xalta koʻtarib, yoʻlkira sarflab shaharga 
bormaydi.

— Bunday qulay imkoniyatlarni avval 
koʻrmaganmiz, — deydi 86 yoshli Ilhomjon ota 
Mullajonov. — Shukr, Mingtepamizda hamma 
shart-sharoit muhayyo. Nafaqamizni belgilangan 
kuni olib kelib berishadi. Kommunal toʻlovlar 
uchun endi allaqanday eshiklar oldida navbat 
kutmaymiz. Savdo doʻkonlarimizda hamma narsa 
bor. Biz ertayu kech duodamiz.

Mingtepadagi tomorqaning asosiy qismini 
bogʻ-rogʻ tashkil etadi. Qishloq ahli azaldan uzum 
yetishtirish bilan shugʻullangan. Mingtepa uzumi 
shahar bozorlariga yetganda rastalarga ajib tarovat 
baxsh etadi.

Prezidentimizning uzumchilikni 
rivojlantirishga oid qaroriga koʻra, Mingtepada 
ham saʼy-harakatlar boshlandi. Bundan bogʻbonlar 
behad xursand. Biz yetishtirayotgan hosil ham 
qadr topadigan boʻldi, deyishdi.

Bogʻbonlarni azaldan bir muammo qiynab 
kelardi. Uzum yetishtirish oʻta ogʻir mehnat. 
Pishib yetilganda esa sotish dahmazaga aylanadi. 
Bozorda dehqonga joy boʻlmaydi. Beliga fartuk 
tutib olgan “tadbirkor” ayollar bogʻbonlardan 
hosilni kepak narxida olib, tillo bahosida pullaydi.

Davlatimiz rahbarining shu yil 5-martdagi 
“Aholi xonadonlarida sanoat usulida mahsulot 
ishlab chiqarishni qoʻllab-quvvatlash 
hamda tomorqa va dehqon xoʻjaliklarida 
yangi zaxiralarni ishga solishga doir chora-
tadbirlar toʻgʻrisida”gi qarorida eksport va 
serdaromad ekinlar ekish, shuningdek, kichik 
ishlab chiqarish va mahsulot yetishtirishga 
ixtisoslashtirilgan tumanlar tajribasini keng 
ommalashtirish haqida juda foydali yoʻl-
yoʻriqlar koʻrsatib berildi.

Bu borada Fargʻona viloyati Oltiariq tumani 
bogʻbonlarining ilgʻor ish tajribasini oʻrganib, 
ommalashtirish maqsadida Piskent tumanining 
aynan Mingtepa hududida oʻtkazilgan gʻoyat 
foydali amaliy seminar bogʻbonlarga muhim 
dasturilamal boʻldi.

Toshkent viloyati hokimi anjuman oldidan 
koʻplab mingtepalik bogʻbonlarning bogʻiga 
borib, haqiqiy ahvolni oʻz koʻzi bilan koʻrdi, 
xolis bahoni berdi. Mingtepaliklar bogʻdorchilik 
tajribasiga ega boʻlsa-da, hali yetarli daromad 
ololmayotganini asosli tanqid qildi. Bu eʼtiroz 
oʻrinli edi. Mingtepalik bogʻbonlarning hammasi 
ham tomorqasidagi uzumzorga alohida mehr 
bilan qarayapti deb boʻlmaydi. Masalan, oʻtgan 
qishda yerga erta qor tushib, bogʻ-rogʻni sovuq 
urdi. Bunga bogʻbonlarning tokni oʻz vaqtida 
koʻmmagani sabab boʻldi.

Shu kunlarda Toshkent — Boʻka — 
Mingtepa yoʻliga piyodalar uchun beton 
yoʻlaklar qurilmoqda. Oʻrikzor koʻchasi qayta 
rekonstruksiya qilinyapti. Avval quduq qazilib, 

3,5 gektar yerga suv chiqarildi. Soʻng ming tup 
yongʻoq, yoʻl yoqalariga esa terak va mevali 
daraxt koʻchatlari ekildi. Bugun hamma nihol 
baravj oʻsmoqda.

Mahalliy byudjetdan hududga 100 million 
soʻm ajratildi. Mahalla fuqarolar yigʻini qoshidagi 
keksalar maslahat kengashi bu pulga bogʻlarning 
qaddi-bastini bir oz koʻtarib olishi uchun beton 
toʻsinlar sotib olishga qaror qildi. Ayni paytda 
qaror ijro etilib, bogʻbonlar kabi bogʻlarning ham 
qaddi-basti koʻtarilib qoldi.

Mingtepada quvonishga arzigulik qanotli 
mujdalar yuribdi. Hududdan yaxlit yer ajratilib, 
namunali bogʻ barpo etilarkan. Koʻchatlar 
tomchilatib sugʻorilarkan, 2 ming tonna hosil 
saqlanadigan omborxona, ming tonna uzum 
quritiladigan issiqxona barpo etilarkan. Yana 
deng, mingtepalik ziyo istovchi yoshlar uchun 
kiroyi kutubxona, mini sport maydonchasi, yil-oʻn 
ikki oy pilla yetishtiradigan zamonaviy pillaxona 
qurilarkan. Qanchadan-qancha yoshlarga ish 
oʻrinlari ochilishi-chi... Shularni oʻylab, koʻngling 
yorishadi odamning.

Mingtepa yangi qiyofaga kirib, shaharcha 
tusini olayotgan ekan, bunda, hech istisnosiz, 
qishloqdagi tadbirkorlarning  gʻayrat- shijoati 

salmoqli. Shu yil davomida ikkita xoʻjalik 
mollari doʻkoni ishga tushirildi. Mashina yuvish 
shoxobchasi ham haydovchilarga tunu kun xizmat 
koʻrsatmoqda. Yaqin kunlarda mingtepaliklar 
hududning ishbilarmon va tadbirkor farzandi 
Ismoil Qurbonov himmati bilan qad rostlayotgan 
zamonaviy ikki qavatli muhtasham toʻyxonada 
toʻy-hashamlarini emin-erkin oʻtkazadi.

— Mingtepada yutuqlar, oʻsish, oʻzgarishlar 
barobarida muammolar ham yoʻq emas, — deydi 
MFY raisi Shuhrat Eshbekov. — Eng avvalo, 
aholining toza ichimlik suvga ehtiyojini qondirish 
kerak. Odamlarning 90 foizi suvni tashib ichishga 
majbur boʻlyapti. Maktabimiz oʻquvchilar uchun 
torlik qilyapti. Qoʻshimcha sinfxonalar qurish 
kerak.

Mingtepaliklar hududda ishbilarmonlar yil 
sayin koʻpayib borayotganidan behad xursand. 
Yoshlar va biznesni qoʻllab-quvvatlash yilida 
qishloq yanada gullab-yashnashidan umidvor. 
Ne baxtki, mingtepaliklarga bugun hamma yoʻl 
ochiq. Istiqbolli rejalar uchun aniq va mustahkam 
odimlar qoʻyilmoqda...

Sobirjon INOMOV,
Oʻzbekiston Yozuvchilar 

uyushmasi aʼzosi,
“Mehnat shuhrati” ordeni sohibi

Bugungi kunda mamlakatimizda investitsiya dasturlarini amalga oshirish koʻlamini yanada 
kengaytirish, jahon mehnat bozori talablariga javob beradigan muhandislar yetishmasligi muammosiga 

institutsional yechim izlash, muhandislik taʼlimini rivojlantirish oliy taʼlim oldidagi ustuvor 
vazifalardandir.

Ёшларга оид давлат сиёсати — амалда

Yigʻilishda sohadagi sharoit avvalgidan 
oʻzgargan boʻlsa ham shiddatli zamon uchun 
yetarli boʻlmayotgani taʼkidlandi. Dunyoda 
iqtisodiy va ijtimoiy mavqeimiz oʻzgarishi 
muhandislik va yaratuvchanlik salohiyatimizga 
bogʻliq. Iqtisodiyotimiz jadal oʻsishini 
taʼminlashda yuqori malakali muhandis-
texnologlarga ehtiyoj yuqoriligiga ham urgʻu 
berildi. 

Endi texnika yoʻnalishida oʻqitish va ilmiy 
tadqiqot jarayonlari ilgʻor tajriba asosida toʻliq 
oʻzgaradi. 36 ta oliy oʻquv yurti va ularning 
filiallari bosqichma-bosqich yiriklashib, jami 20 
ta oliygoh qoladi. Ular dual taʼlim tizimiga toʻliq 
oʻtadi.

Bugungi kunda mamlakatimizda investitsiya 
dasturlarini amalga oshirish koʻlamini yanada 
kengaytirish, jahon mehnat bozori talablariga 
javob beradigan muhandislar yetishmasligi 
muammosiga institutsional yechim izlash, 
muhandislik taʼlimini rivojlantirish oliy taʼlim 
oldidagi ustuvor vazifalardandir.

Butun dunyoda texnologiyalar, texnik 
tizimlar murakkablashishi, ularning iqtisodiyot 
va umuman, jamiyat rivojidagi oʻrni 
kuchaygani sari muhandislik taʼlimi sifatiga 
alohida eʼtibor qaratilmoqda. Muhandislik 
taʼlimini modernizatsiya qilish muammosi eng 
dolzarb masalalardan biri boʻlib, uni hal etish 
mamlakatning kelajagi, texnologik rivojlanishi 
va iqtisodiyotning raqobatbardoshligi bilan 
bogʻliq.

Yangi Oʻzbekistonning taraqqiyot 
strategiyasi texnologiyalar va 
innovatsiyalarning jadal rivojlanishi bilan 
bogʻliq global muammolar yechimini topishga 
qaratilgan. Bu yoʻnalishdagi asosiy vazifalardan 
biri nafaqat hozirgi muammolarni aniqlash, 
balki ilm-fan va texnologiyalarning eng soʻnggi 
yutuqlaridan boxabar boʻlish, zamonaviy 
muhandislik texnologiyalariga doir bilimlarni 
egallash, tizimli va ijodiy fikrlash koʻnikmasiga 
ega yuqori malakali muhandislarni maqsadli 
tayyorlashdir.

Muhandislik jamiyat muammolariga xavfsiz 
yechim topish uchun zarur boʻlgan bino va 
inshoot, uskuna, moslamalarni taʼmirlash, 
loyihalashtirish uchun ilmiy, matematik, 
iqtisodiy, ijtimoiy va amaliy bilimlarni olish 
hamda qoʻllash bilan bogʻliq tizimlar majmuidir.

Muhandis mutaxassislar sanoat ishlab 
chiqarishi tarmoqlari, zamonaviy iqtisodiyot 
rivojida hal qiluvchi vazifani bajaradi. 
Prezidentimiz Oliy Majlis va Oʻzbekiston xalqiga 
2022-yil 20-dekabrdagi Murojaatnomasida 
“...Iqtidorli yoshlarni qoʻllab-quvvatlashni 
kengaytiramiz. Kimyo sanoati, elektr texnikasi, 
transport va energetika sohalarida nufuzli 
xalqaro tashkilotlar bilan birga alohida 
muhandislik maktablari tashkil qilinadi. Bu 
tizim bizda hozirgacha boʻlmagan. Loʻnda 
aytganda, yangi zamon injenerlari tayyorlash 
tizimini yaratamiz”, degan edi.

Mamlakatda iqtisodiy barqarorlikka erishish, 
sanoatni yanada rivojlantirish uchun bugun 
texnologiyalar, ayniqsa, muhandislik sohasiga 
alohida eʼtibor qaratish lozim. Xususan, axborot 
texnologiyalari, texnika jabhalari va turli nou-
xaular orqali Yevropa davlatlari oʻz istiqbolli 
dasturlari hamda nazariyalarni shakllantirish 
bilan birga, tajribalarini amaliyotga keng joriy 
qilishga erishmoqda. Natijada bu mamlakatlarda 
muhandislik sohalarida jadal ilmiy takomillashuv 
kuzatilib, ular zamonaviy iqtisodiyotga tayanib 
puxta rejalashtirilgan qarorlar qabul qilish uchun 
yetarli motivatsiya va istiqbolli imkoniyatlarga 
ega boʻlmoqda.

 OʻZBEKISTON SANOATI VA EKSPORTI RIVOJI POYDEVORI

Prezidentimiz raisligida joriy yilning 20-iyun kuni muhandislik sohalarida 
kadrlar tayyorlash va oliy taʼlim muassasalari faoliyatini yanada 
takomillashtirish masalalari yuzasidan videoselektor yigʻilishi oʻtkazildi. 
Tadbirda davlatimiz rahbari rektorlar va professor-oʻqituvchilar 
bilan muloqot qilib, muhandis kadrlar tayyorlash borasidagi asosiy 
vazifalarni belgilab berdi. Chunki muhandislik sohasi hayotimizning 
barcha jabhasiga chuqur kirib, amaliy saʼy-harakatlarimiz mezoniga 
aylanib bormoqda. Muhandis kadrlarni salohiyatli va vatanparvar etib 
tarbiyalash xalqimiz ogʻirini engil qilish, ishlab chiqarishga zamonaviy 
texnologiyalarni joriy etish, dunyo hamjamiyatida oʻrnimizni yanada 
yuksaltirishda oʻta muhim yoʻnalishlaridan biri, poydevor deb atasak 
ham mubolagʻa boʻlmaydi.

Muhandislik sohasi zamonaviy sanoat 
tarmoqlari uchun foydali turli texnologik asbob-
uskunalar, mashinalar, predmetlarni ishlab 
chiqishda iqtisodiyotga oʻzaro bogʻliq boʻlib, 
kasb-hunar sifatida sanoat ishlab chiqarish 
samaradorligini oshirib, mahsulot tannarxini 
minimallashtirmoqda.

Zamonaviy muhandislar tayyorlash 
maktablari kelajakda mamlakatimizda texnika 
va texnologiya sohasi jadal taraqqiy etishini 
asoslaydi.

Rivojlangan davlatlarda muhandislar juda 
qisqa vaqt ichida yuqori sifatli mahsulotlar 
ishlab chiqarishga jalb etilib, insoniyat uchun 
kundalik zarur boʻlgan turli mashina va 
vositalarni yaratadi. Shu orqali oʻz mamlakatlari 
eksport aylanmasini oshirishga mislsiz hissa 
qoʻshadi. Bu zamonaviy iqtisodiyotda ishlab 
chiqarish faoliyati rivojlanishiga turtki boʻladi. 
Yuqori sifatli mahsulotlar ishlab chiqarish hajmi 
koʻpaygani sari bozorda talab ham oshadi va 
iqtisodiyot yanada barqarorlashadi.

Muhandislik va texnologiya sohasidagi 
innovatsiyalar zamonaviy iqtisodiyotlarning 
oʻsishini taʼminlovchi katalizator boʻlib, 
aholi farovonligini, ayniqsa, ularning ongini 
oshirishga, qoʻshimcha qiymat yaratishga ham 
xizmat qiladi.

Muhandislik-texnologiya sohasidagi jadal 
rivojlanish bunday zamonaviy mashina va 
uskunalardan foydalanish, ularga xizmat 
koʻrsatish uchun malakali ishchi kuchini 
talab qilib, koʻproq bandlikni taʼminlash 
imkoniyatlarini yaratadi.

Bugungi kun talabi “tarmoq — korxona 
— oliygoh” integratsiyasini yaratishni muhim 
vazifa qilib qoʻyadi. Bunda oliy taʼlim 
muassasasida buyurtmachi talabidan kelib 
chiqib, kadrlar tayyorlash va shunga qarab 
ishlarni tashkil etish lozim.

Shu nuqtayi nazardan, zamonaviy 
iqtisodiyotda innovatsion gʻoyalarga ega, 
bilimli, ilmga chanqoq va intellektual kadrlarni 
tayyorlash, inson kapitalini rivojlantirish yangi 
Oʻzbekiston taraqqiyotini hal qiluvchi omilidir.

Taʼlimga islohotlarning hal qiluvchi kuchi 
sifatida qarash yaqin kelajakda yurtimiz rivoji, 
yangidan yangi ixtirolarga asos boʻladi, albatta. 
Ilgari sanoat dastgohlari, ehtiyot qismlar import 
qilingan boʻlsa, endi muhandislik maktablarida 
tayyorlanayotgan mutaxassislar tomonidan 
ishlab chiqariladi.

Darvoqe, kechagi muhandis bilan bugungisi 
oʻrtasida katta farq bor. Kechagi muhandis 
import qilingan texnika va texnologiyalardan 
samarali foydalanish bilan cheklangan boʻlsa, 
hozirgilari bozor ehtiyojidan kelib chiqib, 
zamonaviy texnika va texnologiya yaratish 
imkoniyatiga ega. Shu nuqtayi nazardan, bugun 
avtomatlashgan, raqamlashgan, sunʼiy idrokli 
texnologiyalar yaratayotgan, sohaga ijodiy 

yondashayotgan ixtirochilar hamda yetuk 
muhandislarni koʻpaytirish juda-juda zarur. 

Keyingi yillarda yoshlarni oliy taʼlim bilan 
qamrab olish koʻrsatkichi 28 foizdan 42 foizga 
yetdi. Mamlakatimizda muhandislik sohasi 

boʻyicha kadrlar tayyorlovchi 36 ta davlat 
oliygohining 106 taʼlim yoʻnalishida 267 ming 
119 talaba oʻqimoqda. Ularning 3240 nafari 
magistr. 

Muhandislik-texnik oliygohlarning 760 ta 
oʻquv laboratoriyasida zarur jihozlar mavjud.  
Qoʻshimcha 622 ta oʻquv-laboratoriya uchun 
5,5 mingdan ortiq zamonaviy jihozga ehtiyoj 
bor. Ilmiy-tadqiqot laboratoriyalari zamonaviy 
uskunalar bilan toʻliq jihozlanmagani hamda 
ishlab chiqarish korxonalari bilan hamkorlik 
yetarli darajada yoʻlga qoʻyilmagani sababli 

 muhandislik sohasidagi oliygohlardagi ilmiy 
tadqiqotlar natijadorligi pastligicha qolmoqda.

2022-2023-oʻquv yilida muhandis-
texnik kadrlar tayyorlashga ixtisoslashgan 
oliygohlarning 35 ming 270 bitiruvchisidan 
14 ming 537 nafari mutaxassisligi boʻyicha 
ishga joylashmagan. Sababi, ular malakaviy 
jihatdan investitsion qoʻshimcha qiymat 
talablariga toʻliq javob bera olmaydi. Boshqacha 
aytganda, OTMlarda oʻquv-laboratoriya ishlari, 
ilmiy tadqiqotlarni amalga oshirish, talabalar 
amaliyotini tashkil etishda yetarli sharoit 
yaratilmagani natijasida muhandislik sohasiga 

bilimli yoshlarning qiziqishi kamayib bormoqda. 
Davlatimiz rahbari taʼkidlaganidek, 

yurtimizda iqtisodiyot tarmoqlari, sanoat va 
ishlab chiqarish taraqqiyoti uchun barcha 
sharoitlar mavjud boʻlgan hozirgi davrda 
ularning oʻsishiga toʻsqinlik qilayotgan muhim 
omil sifatli kadrlar, yanayam aniqroq aytadigan 
boʻlsak, oʻz ishining ustasi boʻlgan muhandislar, 

texnik xodimlar, texnologlar yetishmayotganidir. 
Hozir oʻrta va yirik biznes vakillariga ishlab 

chiqarishni kengaytirish, yangi quvvatlarni ishga 
tushirish uchun arzon ishchi kuchi emas, balki 
muayyan bilim va koʻnikmaga ega mutaxassislar 
zarur. Tor mutaxassislarni xorijdan jalb qilish 
amaliyoti ham aynan shu bois, bugun oddiy 
holga aylangan. Bu borada Prezidentimizning 
2024-yil 21-fevraldagi “Oʻzbekiston — 2030” 
strategiyasini “Yoshlar va biznesni qoʻllab-
quvvatlash yili”da amalga oshirishga oid 
davlat dasturi toʻgʻrisida”gi farmonida ham 
muhandislik sohasida kadrlar tayyorlaydigan 
oliy taʼlim muassasalari tashkiliy-boshqaruv 
faoliyatini takomillashtirish, ilmiy faoliyat 
samaradorligini oshirish va moddiy-texnik 
taʼminotini mustahkamlash boʻyicha vazifalar 
belgilangan.

Hozirgi kunda muhandis-texnik kadrlar 
tayyorlaydigan davlat oliy taʼlim muassasalari 
yuqori malakali mutaxassislar tayyorlashda 
potensial ish beruvchi hisoblangan jami mingga 
yaqin korxona va muassasa bilan hamkorlik 
oʻrnatgan. Shu bilan birga, ularda 50 dan ortiq 
laboratoriya toʻplami yaroqsiz holga kelgani, 20 
dan ortiq laboratoriya toʻplami maʼnan eskirgani, 
yana shunchasidan foydalanilmayotgani 
tashvishli hol hisoblanadi. 

Shuningdek, amaliyotga borgan talabalarning 
nazariy bilimi bilan zamonaviy ishlab chiqarish 
oʻrtasidagi tafovut hamon saqlanib qolyapti. Bu 
taʼlim tizimini qayta koʻrib chiqishni talab etadi. 

Ayni paytda muhandislik-texnik sohasi taʼlim 
yoʻnalishlarini 80 tadan 53 taga qisqartirib, 8 ta 
zamonaviy taʼlim yoʻnalishini kiritish boʻyicha 
takliflar ishlab chiqilgan. Mamlakatimizdagi 
OTMlarda muhandislik taʼlim yoʻnalishlarida 
kadrlarga talab keskin oʻzgardi. Ishlab 
chiqarishda zamonaviy texnologiyalarni 
qoʻllashda bitiruvchilarning kompetentliligi, 
bilim va koʻnikmalari talab darajasida emas. 
Muhandislik oliygohlarining iqtisodiyot real 
sektori bilan oʻzaro integratsiyasi samarali 

emasligi yuqori malakali kadrlar tayyorlashning 
eng dolzarb muammolaridan biri boʻlib 
qolmoqda. 

Ilgʻor muhandislik maktabining oʻziga xos 
jihati shundaki, u universitet va sanoat vakili, 
yaʼni qaysidir kompaniya yoki kompaniyalar 
guruhi oʻrtasidagi eng yaqin hamkorlik 
asosida quriladi. Ular universitetlarga nafaqat 
muhandislarni tayyorlash, balki kompaniyaga 
zarur ilgʻor yechimlarni topish uchun ishlab 
chiqarish sohasidagi tadqiqot vazifalarini ham 
qoʻyadi. Bu jarayonda anʼanaviy taʼlimdan 
farqli oʻlaroq,  boʻlajak muhandislar murakkab 

masalalarni hal etib, tez amaliy tajribaga ega 
boʻladi.

Raqamlashtirish muammolari, raqamli 
iqtisodiyotning asosiy texnologiyalari, raqamli 
transformatsiya ssenariylari, muhandislik 
faoliyatining yangi ustuvor yoʻnalishlari, 
kelajak taʼlimining asosiy tendensiyalari 
shular jumlasidan. Muhandisning vazifasi ham 

oʻzgarib bormoqda. Demak, muhandislik taʼlimi 
ham mazmunan, ham uslubiy jihatdan oʻzgarishi 
kerak.

Yetakchi xorijiy oliy oʻquv yurtlari professor-
oʻqituvchilarni tayyorlashga tizimli yondashib, 
jahonning ilgʻor tajribasiga eʼtibor qaratmoqda. 
Muhandislik taʼlimi boʻyicha ilgʻor pedagogik 
tajriba Oʻzbekiston universitetlari uchun ham 
juda muhim.

Oliy taʼlim mazmuni va texnologiyalaridagi 
oʻzgarishlarning yuqori dinamikasi natijasida 
professor-oʻqituvchilar malakasi qadrsizlanishi, 
bir tomondan, ilmiy-pedagogik faoliyat 
integratsiyasiga, boshqa tomondan, oliy STEM 
taʼlim boʻyicha joriy strategiya va xalqaro 
standartlarga muvofiq universitetda oʻqituvchilar 
tayyorlash tizimini takomillashtirishga zarurat 
sezilmoqda.

Bugungi kunda Germaniya, Avstriya, 
Shveysariya va Janubiy Koreya kabi rivojlangan 
mamlakatlarda dual taʼlim tizimi iqtisodiyotni 
yanada yuksaltirishda juda katta oʻrin tutmoqda. 
Mamlakatimizda Germaniya tajribasi asosida 
dual taʼlimni yoʻlga qoʻyish rejalashtirilmoqda. 
Sababi, Germaniya mazkur tizimni eng 
samarali yoʻlga qoʻygan davlatlardan biri. Bu 
mamlakat oʻzining taʼlim tizimiga dual taʼlimni 
1960-yillarning oʻrtalaridan qoʻllay boshlagan.

Dual taʼlim — talabaga oliy oʻquv yurtida 
taʼlim olish bilan birga oʻz yoʻnalishiga mos 
tashkilotda mehnat qilish, malaka oshirish 
imkoniyatini beruvchi tizim. Bunda talabalar 
haftaning uch kunida institutda nazariy bilimlarni, 
qolgan uch kunida korxona va tashkilotlarda 
haqiqiy ish jarayonlarida amaliy koʻnikmalarni 
egallaydi. Dual taʼlim shaklida tahsil olayotgan 
talaba korxona va tashkilotlarda ishga qabul 
qilinganda malakali ustoz biriktiriladi va 
amaliyotchiga oylik maosh toʻlanadi.

Germaniyada bugungi kunda 1,4 million 
yosh dual taʼlim shaklida oʻqimoqda. Har yili 
500 ming oʻquvchi dual taʼlimda ishtirok etish 
uchun korxonalar bilan kelishuvga erishadi. 74 

foiz yoshlar oʻqishni yakunlagandan soʻng ish 
beruvchi bilan mehnat shartnomasi imzolaydi. 
Korxona tomonidan talabalarga malakali, 
maxsus sinovdan oʻtgan hamda sertifikatga ega 
ustoz biriktiriladi.

Muhandislik taʼlimi va texnologiyalarini 
rivojlantirish, dual taʼlimni yoʻlga 
qoʻyish, yuqori ilmiy izlanuvchanlik va 
amaliy harakatlarga ega kafedralarning 
laboratoriyalarini korxonalarda ochish, tashkil 
qilish va universitetlar huzurida spin-off shaklida 
sohaga yoʻnaltirilgan korxonalar tashkil etish 
boʻyicha Muhammad al-Xorazmiy nomidagi 
Toshkent axborot texnologiyalari universitetida 
ham sezilarli ishlar amalga oshirilmoqda. 
Xususan, yuqorida aytib oʻtilgan videoselektor 
yigʻilishida dastlabki bosqichda 10 ta OTM 
huzurida oliy muhandislik maktablarini ochish 
topshirigʻi berilgan edi. Shuningdek, davlatimiz 
rahbari poytaxtimizning Olmazor tumanidagi 
“Inno” innovatsion oʻquv-ishlab chiqarish 
texnoparkida boʻlib, Buxoro muhandislik-
texnologiya instituti, Toshkent davlat transport 
universiteti, Fargʻona politexnika instituti, 
Toshkent arxitektura-qurilish universiteti va 
Toshkent axborot texnologiyalari universiteti 
huzurida tashkil etilayotgan oliy muhandislik 
maktablari taqdimoti bilan tanishgandi. 
Muhandislik sohalarida kadrlar tayyorlash 
boʻyicha muhim topshiriqlar berildi, jumladan, 
“texnika yoʻnalishida oʻqitish va ilmiy tadqiqot 
jarayonlarini ilgʻor tajriba asosida toʻliq 
oʻzgartirish, xususan, dual taʼlim tizimini toʻliq 
yoʻlga qoʻyish” orqali ularni transformatsiya 
qilishga alohida eʼtibor qaratildi.

Mazkur topshiriqlarni oʻz vaqtida va sifatli 
amalga oshirish maqsadida Toshkent axborot 
texnologiyalari universitetida “tarmoq — 
korxona — oliygoh” zanjirini bogʻlash va 
taʼlim hamda amaliyot integratsiyasi yuzasidan 
qator sanoat korxonalari bilan hamkorlik ishlari 
amalga oshirilmoqda. Jumladan “Uztelecom”, 
“EMMM”, “RRTM”, “Mobiuz”, “Aloqabank”, 
“Agrobank”, “ZTE”, “HUAWEI”, “Cisco” kabi 
mahalliy va xorijiy yirik korxonalarda dual 
taʼlim va ilmiy tadqiqotlarni amalga oshirish 
yoʻlga qoʻyildi.

TATUda oxirgi 2 yilda “Kompyuter tar-
moqlari va tarmoq xavfsizligi”, “Roboto-
texnika va mexatronika”, “Robototexnika 
va avtomatlashtirish”, “Zamonaviy GPON 
texnologiyasi asosida qurilgan optik abo-
nent tarmoqlarini oʻrganish va tadqiq qi-
lish”, “Oʻrnatilgan tizimlar”, “Tibbiyotda 
axborot tizimlari”, “Internet of things”, 
“Raqamli iqtisodiyot”, “Virtual reallik” 
hamda “Keyingi avlod konvergent tarmoq-
lari”, “SpaceCom”, “Tibbiyotda texnik re-
abilitatsiya TechReh” “SyberSport” kabi 
15 ta yangi oʻquv hamda IT made advanced 
project kabi yangi yuqori texnologik ishlab 
chiqarish sexi tashkil etildi.

Universitetda mavjud bakalavr hamda 
magistratura taʼlim dasturlari va oʻquv rejalari 
Avstriya, Germaniya, Xitoy, Janubiy Koreya 
kabi davlatlarning TOP-300 taga kirgan 
oliygohlari taʼlim dasturlariga moslashtirildi. 
7 ta taʼlim dasturi ABET va ASIIN xorijiy 
akkreditatsiyasidan oʻtkazilishi boʻyicha ishlar 
olib borilmoqda.

2023-yilda TATU va hududiy filiallarida 
umumiy qiymati 20,2 milliard soʻmdan ortiq 
boʻlgan 107 ta ilmiy tadqiqot ishlari bajarildi. 
2024-yilning birinchi yarim yilida bu koʻrsatkich 
boʻyicha umumiy qiymati 13,3 milliard soʻmdan 
ortiq boʻlgan 88 loyiha amalga oshirilmoqda.  

Shu kunga qadar TATU va uning hududiy 
filiallari professor-oʻqituvchilari tomonidan 
xalqaro ilmiy jurnallarda 

1891 ta maqola eʼlon qilingan boʻlib, ularning 
1616 tasi (85,9 foiz) 2019-yildan 2024-yilning 
hozirgi davriga qadar chop etilgan. 

“Tarmoq — korxona — oliygoh” 
integratsiyasini mustahkamlash maqsadida 
mahalliy va xorijiy axborot-kommunikatsiya 
texnologiyalari korxonalari bilan universitetda 
14 ta laboratoriya kompleksidan iborat ilgʻor 
muhandislik maktabi tashkil etildi. Mazkur 
maktabda soha korxonalarida kafedralar filiallari 
va dual taʼlimni tashkil etish orqali amaliyotga 
yoʻnaltirilgan taʼlim rivojlantiriladi. Shuningdek, 
soha korxonalari uchun yangi texnologik 
yechimlarni tatbiq etish orqali mahalliylashtirish 
va tannarxni pasaytirish boʻyicha ilmiy 
tadqiqotlar qilinadi. Soha korxonalarining 
ishlab chiqarish/xizmat koʻrsatish liniyalari 
universitetda spin-off sifatida yoʻlga qoʻyiladi.

Shunday qilib, innovatsion iqtisodiyot uchun 
mamlakatning texnologik rivojlanishidagi 
eng murakkab muhandislik vazifalari va 
muammolarini hal qilishga qodir mahalliy 
muhandislarning yangi avlodi shakllantirilishi 
mumkin.

Nuqtayi nazarBaxtiyor MAHKAMOV, 
Muhammad al-Xorazmiy nomidagi 
Toshkent axborot texnologiyalari universiteti rektori

ILG‘OR MUHANDISLIK MAKTABLARI 

Tarjimon badiiy yoki ilmiy matnni bir tildan ona tilida 

qayta bunyod etarkan, ikki til, ikki el, ikki mamlakat oʻrtasidagi sinov 
koʻprigidan oʻtib boradi.

Oʻzbek yozuvchisining ham tashvish, ham 
achchiq istehzo bilan aytgan ushbu gaplari 
badiiy tarjima borasida yangi imkoniyatlar 
ochilayotgan ayni kunlarimiz uchun ham birdek 
taalluqli. Taniqli tarjimon Begoyim Xolbekova 
bilan bugungi tarjimachilik haqida fikrlashar 
ekanmiz, tarjimonlarni oʻylantirayotgan 
olamshumul mavzular, yosh tarjimonlar yoʻl 
qoʻyayotgan kamchiliklaru qoʻlga kiritayotgan 
yutuqlar bilan qiziqdik.

Oʻriklisoy havosi — 
gul yoshlikning maʼvosi

Shu yilning iyuli boshida yosh 
ijodkorlarning anʼanaviy Zomin seminari 
boʻlib oʻtdi. Seminar shuʼbalarida tajribali 
ijodkorlar yoshlarga mahorat saboqlarini 
oʻtdi. Badiiy tarjima shuʼbasidagi mahorat 
darslarini Oʻzbekiston davlat jahon tillari 
universiteti dotsenti, taniqli tarjimon Begoyim 
Xolbekova olib bordi. Esda qolarli jihat 
shuki, badiiy tarjima shuʼbasida tarjimonlar 
madhiyasi yaratildi. U tinchlik, doʻstlik ovozi 
boʻlib, turli tillarda jarangladi.

— Zomin seminaridagi mashgʻulotlarimizda 
doim asl nusxaning oʻzidan oʻgiradigan 
tarjimonlar koʻp boʻlsa, degan orzularimiz 
haqida bot-bot toʻxtaldik, — deydi Begoyim 
Xolbekova. — Ilgari jahon adabiyoti va milliy 
adabiyotimiz namunalari faqat vositachi til 
orqali tarjima qilinar edi. Asliyatdan bevosita 
tarjima qilishning imkoni boʻlmagan. Buning 
birinchi sababi shoʻro davri mafkurasi qoʻygan 
talab boʻlsa, ikkinchisi xorijiy tillarni yetarlicha 
oʻrgatishga mutaxassis yetishmas edi. 

Suhbatdoshimiz aytganidek, oʻsha vaqtlarda 
xorijiy tillarni oʻrganishga mutaxassis 
yetishmagan boʻlsa-da, tajribali oʻzbek 
tarjimonlari Mirzakalon Ismoiliy, Qodir 
Pirmuhammedov, Gʻafur Gʻulom, Hamid 
Olimjon, Oybek, Zulfiya, Ibrohim Gʻafurov, 
Miraziz Aʼzam va boshqalar bor imkoniyatdan 
foydalanib, dunyo adabiyotidagi koʻplab 
nodir asarlarni ona tilimizga rus tili orqali 
katta mahorat bilan tarjima qilgan. Ularning 
saʼy-harakati tufayli xalqimiz jahon adabiyoti 
durdonalaridan bahramand boʻldi. Shuningdek, 

— Juda kuchli hayajon his qildim. 

Davlatimiz rahbarining biz, yoshlarga bayram 

tabrigini tinglash va mukofotni olgungacha 

boʻlgan jarayonda tush koʻrayotgandek edim. 
Chunki koʻplab iqtidorli yoshlar qatori menga 
ham shunday mukofotlar nasib qilarmikan, 

deb yurardim. Prezidentimiz mukofotni 
topshirgandan soʻng ham qoʻlimni qoʻyib 
yubormay, “Endi ruxsat bersalaring, Nuriddindan 

bir maqom tinglasak, ozgina xirgoyi qilib bersa”, 

deya menga ishora qildi. Hamma mamnuniyat 

bilan qabul qilib, qarsak chalyapti. Kutilmagan 

Ogahiy izdoshlari

Ibrat

“Литературная газета”ning 1962-yil 17-mart sonida Abdulla Qahhorning 
“Tarjimachilik tashvishlari” deb nomlangan maqolasi eʼlon qilingan. Unda 
bunday deyiladi: “Havoyi gaplarni gapirib oʻtirmaylik! Agar biz koʻp milliy 
respublikalarda hamma yozuvchilarni va adabiyot muxlislarini tillarni 
oʻrganishga, chet el adabiyotlarini hamda qardosh xalqlar adabiyotlarini 
tarjima qilishga safarbar qilgan chogʻimizda ham asl nusxalardan tarjima 
qilish ishini toʻla yoʻlga qoʻya olmagan boʻlardik. Biz doim asl nusxaning 
oʻzidan tarjima qila biladigan tarjimon boʻlsa, deymiz. Lekin bunday 
tarjimonlar bizda hozircha u qadar koʻp emas”.

milliy adabiyotimizning goʻzal namunalari 
vositachi til orqali ozmi-koʻpmi dunyo xalqlariga 
taqdim etildi. 

Til bilganlar tarjimon 
boʻlavermaydi

— Yosh tarjimonlar shuʼbasidagi 
mashgʻulotlarda Shohroʻz Moʻminzoda, 
Abdulloh Roʻziyev, Farida Kamolova kabi 
yigit-qizlar faol ishtirok etdi. Masalan, Shohroʻz 
Moʻminzoda Loyiq Sheralining turkum 
sheʼrlarini fors tilidan oʻzbek tiliga juda chiroyli 
oʻgirgan. Farida Kamolova esa zamonaviy 
oʻzbek shoirlarining sheʼrini ingliz va turk 
tiliga tarjima qilish maqsadida izlanyapti, — 
deydi Begoyim Xolbekova. — Til bilganlar 
tarjimon boʻlavermaydi. Bilasizmi, tarjima 
sanʼatining eng nozik va murakkab yoʻnalishi 
sheʼriy tarjimadir. Sheʼriy tarjima amaliyotida 
bahs-munozaraga sabab boʻluvchi mavzular 
juda koʻp. Zero, jarayon har bir sheʼr tarjimasi 
yaratilayotgan paytdan boshlanar ekan, shoirda 
yangicha amaliy va nazariy fikrlar tugʻiladi. 
Biroq tarjimonning muallif ruhiy olami va 
dunyoqarashi bilan mushtarakligi tarjima oldida 
turgan asosiy talab boʻlib qolaveradi.

“Ulugʻ ishka ilik urdum va bu azim amrgʻa 
qalam surdum”, deydi Hazrat Navoiy “Nafahot 
ul-uns”ni tarjima qilish avvalida. Mutafakkir bu 
ishga chogʻlanar ekan, asarni mutolaa qilguvchi oʻz 
zamoni oʻquvchilarini koʻz oldiga keltiradi, ularning 
asarni qanday tushunishi va qabul qilishi ustida 
tinimsiz bosh qotiradi. “Navoiyning bu namunasi 
tarjimon oʻquvchi haqida qanchalar qaygʻurishi 
mumkinligiga gʻoyat ahamiyatli bir misoldir”, deya 
taʼkidlaydi ustoz adiblar oʻz saboqlarida.

Yana bir eʼtiborli jihat shuki, Navoiy tarjima 
qilarkan, asarni soʻfiylar hayoti toʻgʻrisidagi 
yangi maʼlumotlar bilan toʻldiradi. Oʻquvchining 
dunyoqarashi nuqtayi nazaridan asarga talay 
oʻzgarish va yangiliklar, tahrirlar kiritadi, zamon 
ehtiyojlariga moslashtiradi. 

Barcha fojialar sababchisi

Oʻzbekiston Qahramoni, taniqli adib va 
tarjimon Ibrohim Gʻafurov tarjimon masʼuliyati 
haqida bunday deydi: “Masʼuliyat boʻlmasa, 
hech yerda hech bir ish bitmaydi. Masʼuliyatli 
odam deb kimnidir taʼriflasangiz, oʻsha 
odamga nisbatan beixtiyor ishonch va hurmat 
uygʻonadi. Dunyodagi barcha ulugʻ, xayrli ishlar 
masʼuliyat tufayli amalga oshadi. Surishtirib 
kelsangiz, insoniyatning barcha fojialari ildizida 
masʼuliyatsizlik yotadi. Istisno yoʻq. Ijodkor 
masʼuliyatini-ku, qoʻyavering. Ijodkor soʻzga, 
gʻoyaga masʼul. Uning masʼuliyatsizligi soʻz va 
gʻoyalarning isrofgarchiligiga, siyqalanishiga 
yoki dogmaga aylanishiga olib keladi. Oʻqib 
boʻlmaydigan kitoblar, oʻqib boʻlmaydigan 
maqolalar, oʻqib boʻlmaydigan sheʼrlarning 
haddan tashqari koʻpligini nima bilan izohlaysiz? 
Bularning sababi masʼuliyatsizlik emasmi?”.

Chindan ham masʼuliyatni hayotining 
maʼnosi qadar chuqur his qilmagan inson haqiqiy 
maʼnoda ijodkor boʻla olmaydi. Tarjimon badiiy 
yoki ilmiy matnni bir tildan ona tilida qayta 
bunyod etarkan, ikki til, ikki el, ikki mamlakat 

oʻrtasidagi sinov koʻprigidan 
oʻtib boradi. U oʻz vazifasini 
mahorat bilan ado etsa, 
doʻstlik, hamkorlikning oltin 
koʻprigini yarata oladi. Yoki 
aksincha...

— Shu oʻrinda bir muam-
moga toʻxtalmoqchiman, — 
deydi Begoyim Xolbekova. 
— Oliy taʼlim muassasala-
rining tarjimonlik fakultet-
larida badiiy tarjima, amaliy 
badiiy tarjima, sheʼriyat 
tarjimasi muammolari kabi 
fanlarni oʻqitishni yoʻlga 
qoʻymay turib, badiiy tar-
jimachilikni rivojlantirish 
qiyin masala. Avvallari 
bakalavriat bosqichida ati-
gi 20 soat badiiy tarjima darsi boʻlar edi. Hozir 
esa umuman yoʻq. Yoshlarga badiiy tarjimaning 
nazariy va amaliy asoslarini, soha sir-asrorlarini 
oʻrgatmay turib, qanday natija kutish mumkin? 
Shukrki, xorijiy tillarni bilish boʻyicha yoshla-

rimiz ancha ilgarilab ketdi, ammo badiiy tar-
jimada tilni bilishning oʻzi kamlik qiladi. Buning 
uchun tarjima qonuniyatlari, tarjima texnikasi 
borasidagi ilgʻor jahon tajribasi, nazariy asoslari 
va tamoyillarni chuqur oʻrganish kerak, albatta.

“Dunyoning ishlari” AQSHda 
chop etildi

Joriy yil aprelida tarjimonlar Mark Riz 
va Abdulloh Roʻziyev Oʻtkir Hoshimovning 
“Dunyoning ishlari” qissasini ingliz tiliga 
tarjima qilgani haqida xabarlar tarqaldi. Nashr 
reklama Nyu-York metrosida joylashtirilgani 
barchamizni birdek quvontirdi. Yosh tarjimon 
Abdulloh Roʻziyevning Zomin seminaridagi 
ishtiroki ham ustozlari va tengdoshlarida 
oʻzgacha taassurot qoldirdi.

— Andijonlik yosh tarjimonning 
ishlarini avvaldan kuzatib borar 
edim, — deydi Begoyim Xolbekova. 
— U Andijon davlat universitetining 
ingliz tili va adabiyoti fakultetini 
tamomlagan. Hozir Andijon davlat 
chet tillar instituti 2-kurs magistranti. 
Asaka tumani Zankent qishlogʻida 
bolalarga ingliz tilidan dars ham 
beradi. Nasrga mehr qoʻygan, lekin 
talabalik yillariga kelibgina bu 
salohiyati yuzaga chiqqan. Bolaligida 
koʻproq ingliz tilidagi adabiyotlarni 
oʻqishni yaxshi koʻrgan.

Abdulloh Roʻziyev Oʻzbekiston 
xalq yozuvchisi Oʻtkir Hoshimovning 
“Dunyoning ishlari” asarini qoʻliga 
olganida dastlab bu qissa eʼtiborini 
tortmagan. Oradan yillar oʻtib, oliy 
taʼlim muassasasiga oʻqishga kirishga 

hozirlik koʻrayotgan paytida oʻzbek tili va 
adabiyotini oʻrganishga astoydil qiziqib qoladi. 
“Dunyoning ishlari” mutolaasiga ikkinchi marta 
kirishganida asar uni oʻziga tamoman maftun 
qilib qoʻyadi.

— Xalqimizning sevimli yozuvchisi Oʻtkir 
Hoshimovning qissa va hikoyalarini ingliz 
tiliga tarjima qilishni 2016-yilda boshlaganman, 
— deydi Abdulloh Roʻziyev. — 2018-yilda 
tarjimalarimni keng ommaga taqdim etishdan 
oldin yozuvchining avlodlaridan duo olishga 
qaror qildim. Yozuvchining avlodlari matnning 
ingliz tilida soʻzlashuvchi tomonidan oʻqilishi 
va tahrirlanishi sharti bilan rozi boʻldi. Shu 
jarayonda tarjimon Mark Riz bilan tanishib 
qoldim. U bilan hamkorlikda uch yil ishladik. 
Oʻtkir Hoshimovning uslubi meni ham, Mark 
Rizni ham hayratga solar, biz kechayu kunduz 
maroq bilan ishlar edik.

— Oʻriklisoydagi ijodiy suhbatlarimiz nafaqat 
yosh ijodkorlar, balki ustozlar qalbida ham bir 
umr saqlanib qoladigan hayajonli lahzalarga 
boy boʻldi. Oʻrni kelganida biz, ustozlar ham 
shogirdlardan oʻrganamiz. Yosh qalblarning 
bahor yomgʻiridek dilbar misralari, zavqu shijoati 
bizning ham qalbimizda yashirinib yotgan 
tuygʻular sururiga jon bagʻishlaydi. Hayotning 
xira tortib qolgan ranglarini shuʼlalantiradi. 
Tarjimon kitobxoni bilan boʻladigan suhbatlariga, 
hamkorligiga taraddud koʻra boshlaymiz, — 
deydi Begoyim Xolbekova.

Tarjimonning bu xulosasi ustoz adiblarimizdan 
birining mana bu iqrorini yodimizga soldi: 
“Kitobxonni oʻylamay, tarjima qilishning sira iloji 
yoʻq. Albatta, qaysi asar tarjimasiga kirishmay, 
avvalo, oʻquvchi koʻz oʻngimda yaqqol gavdalanib 
turgan. Turlicha yoshdagi, turlicha qarashdagi bir 
qancha doʻstlarim bor. “Ular nima derkan?” degan 
savolni oldimga qoʻyib, unga iloji boricha aniq 
javob topishga urinaman, tarjimani qanday qoʻlga 
olganlari, oʻqishga kirishganlari, bunda nimalarni 
boshdan kechirganlarini xayolimdan oʻtkazaman. 
Shu yerda u oʻrnidan turib ketadi, bu yerda uzoq 
xayolga toladi, hatto oʻqishni ham unutadi, mana 
bu soʻz, oʻxshatish, anafora oʻrniga tushganidan 
taʼsirlanadi... Asarni tushunish va qabul qilishda 
oʻsha oʻquvchim mendan yuqoriroq, ziyrakroq, 
farosatliroq, zakiyroq boʻlsa kerak deb oʻylayman 
va undan ham yuqoriroq koʻtarilishga tirishaman. 
Xayolimda maʼrifatli oʻquvchim bilan musobaqa 
hech toʻxtamaydi. Shu musobaqa menga juda 
yoqadi”.

Asl ijodkor bahslar-u tortishuvlardan, 
mehnat qilishdan, fikrlashdan zavq oladigan 
qalb sohibidir. Umid qilamizki, tarjimadek 
ulkan masʼuliyatni zimmasiga olayotgan yangi 
avlod ana shu kurashlar maydonida hamisha 
gʻolib boʻlishga intiladi. Bu avlod dillar va ellar 
oʻrtasidagi doʻstlik va hamkorlik rishtalarini 
bogʻlashda uncha-muncha mashaqqatlardan 
tolmay, dadil qadam bosa oladi. Ezgulikka 
tashna qalblar birlashgan ijod kamalagini kashf 
qilishdan aslo charchamaydi.

Muxtasar TOJIMAMATOVA,
“Yangi Oʻzbekiston” muxbiri

MILLIY MUSIQA SANʼATIMIZ 
ISTIQBOLIDAN KOʻNGIL TOʻQ

Andijon davlat universiteti 4-bosqich talabasi, Milliy maqom 
sanʼati Andijon viloyati boʻlinmasi sozandasi Nuriddin 
Samandarovga “Serdaromad kasb tanlasang boʻlmaydimi? Nima, 
senga medal berisharmidi?” deganlarning bari bugun xijolat 
tortib qoldi. Qarangki, yaqinda Yoshlar kuni munosabati bilan bu 
yigit davlatimizning yuksak mukofoti – “Mard oʻgʻlon” medali 
bilan taqdirlandi. Prezidentimizning oʻzi uni Nuriddinning 
koʻksiga taqib qoʻydi.

bu taklifdan shoshib qolib, qaysi qoʻshiqni ijro 
etsam ekan, degan savol xayolimdan oʻtdi. Shu 
payt “Shashmaqom”  tarkibidan barchamizga 

tanish boʻlgan “Savti kalon” yodimga keldi-yu, 
ozgina xirgoyi qilib berdim.

Nuriddin xushxabarni birinchi boʻlib ota-
onasiga yetkazdi. Axir ular bu muvaffaqiyatlarga 

erishishida oʻgʻlini qoʻllab-quvvatlagan, 
sharoit yaratib bergan. Farzandidan koʻproq 
hayajonlangan ota-onasi ham uning tezroq 
uyga qaytishini, yuzma-yuz tabriklab, bagʻriga 
bosishni intizorlik bilan kutdi. Ularning birgina 

“Bizning mard oʻgʻlimiz, sen bilan faxrlanamiz”, 
degan gapidan muzaffar oʻgʻilning koʻngli 
togʻdek  koʻtarildi.

— Onam milliy musiqa sanʼatimizning juda 
koʻp namoyandalari Sherali Joʻrayev, Maryam 
 Sattorova, Dilnura Qodirjonova kabilarning 

qoʻshiqlarini sevib tinglardi. Shu qoʻshiqlar 
qulogʻimga  singib,  milliy musiqa, maqom 
sanʼatiga qiziqishim paydo boʻldi. Konsertlarni 
tomosha qilayotganimda sozandalarni ham havas 

bilan kuzatar edim, — deydi Nuriddin Samandarov. 

— Ayniqsa, Abduhoshim Ismoilovning gʻijjak 
chalishiga mahliyo boʻlib, shunday sozanda 
ustozim boʻlishini orzu qilganman. Keyinroq 
onam meni u kishining oldiga olib bordi. Ustoz 

bizni iliq qarshilagan. Faqat “Andijondan kelgan 

boʻlsalaring, u yerda mening ustozim Gʻulomjon 
aka Hojiqulov yashaydi-ku? Avval shu insonga 
borib uchrashinglar, ustozimdan oʻtib, uning 
hamyurti boʻlgan yigitni shogirdlikka olsam, 
yaxshi ish boʻlmaydi”, degan. Shundan soʻng 
toʻrt yil rahmatli ustoz Gʻulomjon Hojiqulovdan 
taʼlim oldim.

— Milliy musiqa sanʼatimizning Nuriddin 
singari umidli vakillari bor ekan, koʻnglimiz 
toʻq. Ular safi tobora kengayib borayotgani 

esa maqom sanʼatiga hech qachon boʻlmagan 
bugungi eʼtibor tufaylidir. Ayniqsa, koʻrik-
tanlovlarda koʻplab yangi yulduzlarni kashf 
qilayotganimiz kuchimizga kuch qoʻshib, milliy 
musiqamiz kelajagiga ishonchimizni yanada 

orttiryapti, — deydi Oʻzbekiston xalq artisti 
Abduhoshim Ismoilov.

Andijon shahridagi 2-bolalar musiqa 
maktabini gʻijjak yoʻnalishida tamomlagan 
Nuriddin sanʼat kollejida ham ayni yoʻnalishda 
oʻqishni davom ettirdi. Gʻijjakdan tashqari, 
skripka, rubob, doira kabi cholgʻularning 
mohir ijrochisi boʻldi. Sozandalik yoʻnalishi 
boʻyicha oʻtkazilgan tanlovlarda koʻplab faxrli 
oʻrinlarni egalladi. Jumladan, 2017-yili “Sozlar 
navosi” respublika festivali, “Yosh ijrochilar” 

koʻrik-tanlovida gʻolib boʻldi. “Rossiya 
talantlari” xalqaro ijod festivalidagi natijasi 

keyingi muvaffaqiyatlariga narvon boʻldi. 
2022-yilda “Nihol” mukofotiga loyiq koʻrilgan 
qahramonimiz yurtimizda oʻtkazilayotgan 
xalqaro baxshichilik, hunarmandlik festivallarida 

milliy musiqa sanʼatimizni namoyon qilishga 
hissa qoʻshib kelmoqda. “Yosh maqom 
ijrochilari” respublika koʻrik-tanlovi uni ancha 
tobladi. Viloyat miqyosida oʻtkaziladigan 
kattayu kichik tadbirlarda ham Nuriddinning 

alohida oʻrni bor. 
Oʻziga nisbatan oʻta talabchan, vaqtni gʻoyat 

qadrlaydigan tirishqoq yigit shaxmat bilan 

ham muntazam shugʻullanib keladi. Koʻplab 
kompyuter dasturlarida bemalol ishlay oladi. 

Eng muhimi, til oʻrganishga ishtiyoqi baland. 
Ingliz va turk tillarida erkin muloqot qiladi.

— Kichikligimdan chet tillarni oʻrganishga 
qiziqqanman va oʻquv markaziga borganman. 
Keyinroq vaqt tigʻizligi tufayli internet 
orqali xorijiy mamlakatlardan yaxshi doʻstlar 
orttirib, kundalik muloqotga kirishdim. 

Ingliz va turk tillarida bemalol gaplasha 

olishim, sertifikatli boʻlishim ular bilan koʻp 
suhbat qurganimdan boʻlsa kerak, — deydi 
Nuriddin Samandarov.— Bugun tezroq 

koʻzga koʻrinish uchun estrada yoʻnalishini 
tanlayotgan, ijtimoiy tarmoqlarda yengil-
yelpi chiqishlar bilan muxlis orttirib, xursand 

boʻlib yurgan yoshlar milliylik hech qachon 
unut boʻlmasligi, odamlar qalbining toʻrida 
ekanini tushunib yetishi zarur. Zero, mumtoz 

qoʻshiqchiligimiz, milliy maqom sanʼatini 
rivojlantirishdan koʻzlangan maqsad ham shu. 
Milliy musiqamizga muhabbatli boʻlgan, uni 
yanada boyitgan holda dunyoga tanitishga bel 

bogʻlagan yigit-qizlar hech qachon davlatimiz 
eʼtiboridan chetda qolmaydi.

Nuriddin Samandarovga bugun 

mahalladoshlari, tengdoshlarining munosabati 

oʻzgacha. “Hammamizga sening yoʻling nasib 
etsin”, deya mahkam quchoqlagan kursdoshlari 

esa undan katta kuch olgani aniq. Milliy musiqa 

sanʼatimiz asrlar osha sayqallanib, nomoddiy 
madaniy meros sifatida qadr topishi yoʻlida ijod 
qilayotgan talaba yigitning kelajagi bundan-da 
oydin boʻlsin, degimiz keladi.

 Munojat MOʻMINOVA, 
“Yangi Oʻzbekiston” muxbiri

YOSH ISTE’DOD 

CHEVURMALARIDAN MA’LUM


